
Монгол Улсын Их Хурлын 2020 оны намрын ээлжит чуулганы
 Боловсрол, соёл, шинжлэх ухаан, спортын байнгын хорооны 

12 дугаар сарын 16-ны өдөр /Лхагва гараг/-ийн 
хуралдааны товч тэмдэглэл

Боловсрол, соёл, шинжлэх ухаан, спортын байнгын хорооны дарга Ж.Мөнхбат ирц, хэлэлцэх асуудлын дарааллыг танилцуулж, хуралдааныг даргалав.

Коронавирусm халдвар /КОВИД-19/-ын цар тахлын нөхцөл байдалтай холбогдуулан Засгийн газар, Улсын онцгой комиссоос улс орон даяар бүх нийтийн бэлэн байдал тогтоосон тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Боловсрол, соёл, шинжлэх ухаан, спортын байнгын хорооны дарга Ж.Мөнхбат, Улсын Их Хурлын гишүүн Г.Амартүвшин, Т.Аубакир, Ё.Баатарбилэг, Х.Ганхуяг, Г.Дамдинням, Б.Жаргалмаа, Ц.Мөнхцэцэг, Д.Сарангэрэл, Ч.Ундрам, Т.Энхтүвшин нар Төрийн ордны “Жанжин Д.Сүхбаатар” танхимаас, Улсын Их Хурлын гишүүн П.Анужин, Б.Баярсайхан, Ж.Чинбүрэн нар байгаа газраасаа MyParliament программ болон онлайн хэлэлцүүлгийн программыг ашиглан Байнгын хорооны хуралдаанд цахимаар оролцов.

Хуралдаанд ирвэл зохих 18 гишүүнээс 13 гишүүн цахим хуралдааны программын ирцэд бүртгүүлж, 72.2 хувийн ирцтэйгээр хуралдаан 9 цаг 50 минутад Төрийн ордны “Жанжин Д.Сүхбаатар” танхимд эхлэв.  


Чөлөөтэй: А.Адъяасүрэн, Д.Өнөрболор;

Эмнэлгийн чөлөөтэй: Г.Мөнхцэцэг, Н.Учрал.
Нэг.Хүмүүнлэг боловсролыг дэмжих тухай хуулийн төсөл /Улсын Их Хурлын гишүүн Б.Бат-Эрдэнэ  нарын 4 гишүүн 2020.05.04-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Боловсрол, шинжлэх ухааны дэд сайд Г.Ганбаяр оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав. 
          Төслийн үзэл баримтлалын талаар илтгэлийг Улсын Их Хурлын гишүүн Л.Энх-Амгалан танилцуулав. 

Төслийн үзэл баримтлалын талаар Улсын Их Хурлын гишүүн Г.Дамдинням, Х.Ганхуяг, Б.Жаргалмаа, Б.Бат-Эрдэнэ нарын тавьсан асуултад Боловсрол, соёл, шинжлэх ухаан, спортын байнгын хорооны дарга Ж.Мөнхбат, Улсын Их Хурлын гишүүн Л.Энх-Амгалан нар хариулж, тайлбар хийв.
Улсын Их Хурлын гишүүн Ё.Баатарбилэг, Б.Баярсайхан, Г.Дамдинням, П.Анужин, Ч.Ундрам, Л.Энх-Амгалан, Ж.Мөнхбат нар үг хэлэв.

Ж.Мөнхбат: Хүмүүнлэг боловсролыг дэмжих тухай хуулийн төслийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
  6

Татгалзсан:    
  8

Бүгд:


14
42.9 хувийн саналаар дэмжигдсэнгүй.


Улсын Их Хурлын гишүүн Д.Сарангэрэл, Б.Баярсайхан нар техникийн саатал гарсан тул дээрх санал хураалтыг хүчингүй болгох горимын санал гаргав. 

          Ж.Мөнхбат: Улсын Их Хурлын гишүүн Д.Сарангэрэл, Б.Баярсайхан нарын гаргасан горимын саналыг дэмжье гэсэн санал хураалт явуулъя.


Зөвшөөрсөн

    8


Татгалзсан

    6


Бүгд


  14


57.1 хувийн саналаар горимын санал дэмжигдлээ.

Ж.Мөнхбат: Хүмүүнлэг боловсролыг дэмжих тухай хуулийн төслийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалтыг дахин явуулъя. 

Зөвшөөрсөн: 
10

Татгалзсан:    
  4

Бүгд:


14

71.4 хувийн саналаар дэмжигдлээ.

           Байнгын хорооноос гарах санал, дүгнэлтийг Улсын Их Хурлын гишүүн П.Анужин Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 10 цаг 33 минутад хэлэлцэж дуусав.
Хоёр.Монгол Улсын хууль тогтоомжийг 2024 он хүртэл боловсронгуй болгох үндсэн чиглэл батлах тухай” Улсын Их Хурлын тогтоолын төсөл /Засгийн газар 2020.12.01-ний өдөр өргөн мэдүүлсэн, анхны хэлэлцүүлэг, санал, дүгнэлтээ Хууль зүйн байнгын хороонд хүргүүлнэ/

Хэлэлцэж буй асуудалтай холбогдуулан Боловсрол, шинжлэх ухааны дэд сайд Г.Ганбаяр, Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав. 
Тогтоолын төсөлтэй холбогдуулан Улсын Их Хурлын гишүүн Ё.Баатарбилэгийн тавьсан асуултад Боловсрол, соёл, шинжлэх ухаан, спортын байнгын хорооны дарга Ж.Мөнхбат хариулж, тайлбар хийв.

Улсын Их Хурлын гишүүн Б.Баярсайхан, Ч.Ундрам, Ц.Мөнхцэцэг, Ё.Баатарбилэг нар үг хэлэв.

Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалтыг MyParliament программыг ашиглан явуулав. 

Ж.Мөнхбат: 1.Улсын Их Хурлын гишүүн Б.Баярсайханы гаргасан, Төслийн хавсралтын 1.13.Соёлын сайдын эрхлэх асуудлын хүрээний хэсэгт “Усан доорх соёлын өвийг хамгаалах тухай конвенцыг соёрхон батлах тухай” гэж, хууль санаачлагч хүснэгтэд “Засгийн газар”, хариуцан боловсруулах байгууллага хүснэгтэд “Соёлын яам”, өргөн мэдүүлэх хугацаа хүснэгтэд “2024 он”, хууль тогтоомжийн төсөл боловсруулах үндэслэл, зохицуулах харилцааны товч утга хүснэгтэд “усан доорх соёлын өвийг хадгалан хамгаалах, түгээн дэлгэрүүлэх, сурталчлах, хууль бус худалдаа, малтлагаас сэргийлэх” гэж нэмэх гэсэн саналыг дэмжье гэсэн санал хураалт явуулъя.


Зөвшөөрсөн

12

Татгалзсан

  2

Бүгд


14


85.7 хувийн саналаар дэмжигдлээ. 
2.Улсын Их Хурлын гишүүн Ч.Ундрамын гаргасан, Төслийн хавсралтын 92.хариуцан боловсруулах байгууллага гэсэн баганад “Боловсрол, шинжлэх ухааны яам” гэж нэмэх гэсэн саналыг дэмжье гэсэн санал хураалт явуулъя.


Зөвшөөрсөн

11


Татгалзсан

  3


Бүгд


14


78.6 хувийн саналаар дэмжигдлээ. 


Байнгын хорооноос гарах санал, дүгнэлтийг Улсын Их Хурлын гишүүн Ч.Ундрам Хууль зүйн байнгын хорооны хуралдаанд танилцуулахаар тогтов.

Уг асуудлыг 11 цаг 00 минутад хэлэлцэж дуусав.
Гурав.Ажлын хэсэг байгуулах тухай /Соёлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцүүлэгт бэлтгэх үүрэг бүхий/
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав. 

Тогтоолын төслийг Боловсрол, соёл, шинжлэх ухаан, спортын байнгын хорооны дарга Ж.Мөнхбат танилцуулав. 

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно. 

Ж.Мөнхбат: “Ажлын хэсэг байгуулах тухай” Байнгын хорооны тогтоолын төслийг баталъя гэсэн санал хураалт явуулъя.


Зөвшөөрсөн

11


Татгалзсан

  3


Бүгд


14


78.6 хувийн саналаар Байнгын хорооны тогтоол батлагдлаа. 

Уг асуудлыг 11 цаг 03 минутад хэлэлцэж дуусав.
Дөрөв.Ажлын хэсэг байгуулах тухай /Музейн тухай хуулийн төсөл болон хамт өргөн мэдүүлсэн хуулийн төслүүдийг хэлэлцүүлэгт бэлтгэх үүрэг бүхий/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав. 

Тогтоолын төслийг Боловсрол, соёл, шинжлэх ухаан, спортын байнгын хорооны дарга Ж.Мөнхбат танилцуулав. 

Тогтоолын төсөлтэй холбогдуулан Улсын Их Хурлын гишүүн Г.Амартүвшин санал хэлэв.

Ж.Мөнхбат: “Ажлын хэсэг байгуулах тухай” Байнгын хорооны тогтоолын төслийг баталъя гэсэн санал хураалт явуулъя.


Зөвшөөрсөн

13


Татгалзсан

  1


Бүгд


14


92.9 хувийн саналаар Байнгын хорооны тогтоол батлагдлаа. 

Уг асуудлыг 11 цаг 05 минутад хэлэлцэж дуусав.

Тав.Ажлын хэсгийн бүрэлдэхүүнд өөрчлөлт оруулах тухай /Засгийн газар, Улсын Хурлын гишүүн Б.Баттөмөр нарын 6 гишүүн тус тус өргөн мэдүүлсэн Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцүүлэгт бэлтгэх үүрэг бүхий/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав. 

Тогтоолын төслийг Боловсрол, соёл, шинжлэх ухаан, спортын байнгын хорооны дарга Ж.Мөнхбат танилцуулав. 

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно. 

Ж.Мөнхбат: “Ажлын хэсгийн бүрэлдэхүүнд өөрчлөлт оруулах тухай” Байнгын хорооны тогтоолын төслийг баталъя гэсэн санал хураалт явуулъя.


Зөвшөөрсөн

13

Татгалзсан

  1

Бүгд


14


92.9 хувийн саналаар Байнгын хорооны тогтоол батлагдлаа. 

Уг асуудлыг 11 цаг 08 минутад хэлэлцэж дуусав.

Хуралдаан 1 цаг 25 минут үргэлжилж, 18 гишүүнээс 14 гишүүн хүрэлцэн ирж, 77.8 хувийн ирцтэйгээр 11 цаг 15 минутад өндөрлөв.

Тэмдэглэлтэй танилцсан:


БОЛОВСРОЛ, СОЁЛ, ШИНЖЛЭХ УХААН,
СПОРТЫН БАЙНГЫН


ХОРООНЫ ДАРГА                                                             Ж.МӨНХБАТ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                 Д.УЯНГА

МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ
БОЛОВСРОЛ, СОЁЛ, ШИНЖЛЭХ УХААН, СПОРТЫН БАЙНГЫН ХОРООНЫ 

12 ДУГААР САРЫН 16-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Мөнхбат: Байнгын хорооны гишүүддээ өглөөний мэнд хүргэе. Байнгын хорооны гишүүдийн ирц хүрсэн байгаа. Цахим дээр Анужин гишүүн, Сарангэрэл гишүүг, Баярсайхан гишүүн цахимаар оролцож байгаа. Ингээд 11 гишүүний ирцтэйгээр өнөөдрийн Байнгын хорооны хуралдаан эхэлж байна. 
Байнгын хороодын эрхэм гишүүддээ энэ өглөөний амгаланг айлтгаад Дэлхийн эрүүл мэндийн байгууллага, Засгийн газар, Улсын онцгой комисс, мэргэжлийн байгууллагаас ковид 19 цар тахлын онцгой нөхцөл байдалтай холбогдуулан гаргасан зөвлөмж шийдвэр болон Монгол Улсын Их Хурлын чуулганы хуралдааны дэгийн тухай хуульд заасан онцгой нөхцөлд хэрэглэх цахим хуралдааны дэгийн дагуу Улсын Их Хурлын гишүүд Боловсрол, соёл, шинжлэх ухаан, спортын байнгын хорооны хуралдаан myparliament болон zoommeeting программыг ашиглан цахимаар бас оролцож байгаа. 
Гишүүд цахим хуралдааны программд нэвтрэхдээ тодорхой ийм гишүүдэд гаргасан өгсөн энэ одоо зөвлөмжийн дагуу хуралдаанд ирцэд бүртгүүлэн ингэж оролцож байна. Цахимаар хуралдаанд оролцож байгаа өнөөдөр манай Байнгын хорооноос 3 гишүүн оролцож байна. Ингээд энэ их оршил ихтэй юм. Цахим хуралдааны бас дэг байгаа. Өнөөдрийн Байнгын хорооны хуралдаан нээснийг мэдэгдье. 
Өнөөдрийн Байнгын хорооны хуралдаанаар 5 асуудлыг хэлэлцэхээр болсон. 1 дүгээрт хүмүүнлэг боловсролыг дэмжих тухай хуулийн төсөл Улсын Их Хурлын гишүүн Бадмаанямбуугийн Бат-Эрдэнэ, Л.Энх-Амгалан нарын 4 гишүүн 2020 оны 5 сарын 04-ний өдөр өргөн мэдүүлсэн. Энэ хуулийн төслийг хэлэлцэх эсэх. 2 дугаарт Монгол Улсын хууль тогтоомжийг 2024 он хүртэл боловсронгуй болгох үндсэн чиглэл батлах тухай Улсын Их Хурлын тогтоолын төсөл. 3 дугаарт ажлын хэсэг. 4 дүгээрт ажлын хэсэг байгуулах тухай. 3 дугаар ажлын хэсэг бол Соёлын тухай хуулийн шинэчилсэн найруулгын төсөл болон х хамт өргөн мэдүүлсэн хуулийн төслүүд байгаа. 4 дүгээр ажлын хэсэг дээр Музейн тухай хуулийн төсөл болон хамт өргөн мэдүүлсэн хуулийн төслүүд байгаа. 5 дугаар асуудал дээр ажлын хэсгийн бүрэлдэхүүнд өөрчлөлт оруулах тухай Засгийн газар, Улсын Их Хурлын гишүүн Баттөмөр нарын 6 гишүүн тус тус өргөн мэдүүлсэн Шинжлэх ухаан технологийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн энэ ажлын хэсгийн одоо бүрэлдэхүүнд өөрчлөлт оруулна. 
Өөр хэлэлцэх асуудалтай саналтай гишүүн байна уу, алга байна. Ингээд хэлэлцэх асуудлуудаа хэлэлцэж эхэлье. 
Нэг.Хүмүүнлэг боловсролыг дэмжих тухай хуулийн төслийг өнөөдрийн хэлэлцэх асуудлын 1 дүгээрт байгаа. 
Ингээд Хүмүүнлэг боловсролыг дэмжих тухай хуулийн төслийг Улсын Их Хурлын гишүүн Л.Энх-Амгалан, Б.Бат-Эрдэнэ нарын 4 гишүүн 2020 оны 5 сарын 04-ний өдөр өргөн мэдүүлсэн. Ийм хуулийн төсөл байгаа. Ингээд Улсын Их Хурлын гишүүн Л.Энх-Амгалан танилцуулна. Таныг микрофонд урья. 
Л.Энх-Амгалан: Гишүүдийнхээ энэ өглөөний амгаланг айлтгая. Бид нар өнгөрсөн хавар өнгөрсөн парламентын үед Улсын Их Хурлын гишүүн Бат-Эрдэнэ, Оюунхорол, Тэрбишдагва, Энх-Амгалан нарын санаачилж энэ Хүмүүнлэг боловсролын тухай хууль гэдгийг өргөн барьсан юм. 

Тэгээд энэ хууль ямар учиртай энэ хууль хийх ёстой, яагаад энэ хууль хэрэгтэй вэ гэдэг асуудал дээр бас хэд хэдэн үндэслэл хэлье гэж бодож байгаа юм. Тэгэхээр энэ 21 дүгээр зууны боловсролын чиг хандлага орчин цагийн боловсролын чиг хандлага бол ганцхан ийм оюун санааны боловсролыг дээдлэх биш илүү сэтгэл зүрхний боловсролыг дээдэлдэг ийм чиг хандлагууд 1 дүгээрт бий болсон байна гэж. IQ биш EQ emotional intelegens гэж яриад байгаа. Нэг энэ чиглэл рүү бол боловсрол өөрөө энэ агуулгыг агуулдаг 1 дүгээрт болсон байна. 
2 дугаарт бол ер нь энэ манай ерөнхий боловсролын дунд сургуульд байгаа их дээд, сургуулиудад байгаа нэг гол алдаа бол бид нар өнгөрсөн хугацаанд бол ер нь хүмүүсийнхээ энэ хүүхдүүдийнхээ залуучуудынхаа илүү оюун руу илүү анхаарсан. Яг хүн болгох чиглэл рүү нь бол анхаарч чадаагүй ийм нөхцөл байдал үүссэн учраас магадгүй өнөөдрийн энэ нийгэмд үүсэж байгаа энэ үл ойлголцол, талцал хуваагдал, Монгол хүний мөн чанар үнэт зүйлүүд гэдэг энэ зүйл бол агаар ус мэт хэрэгтэй байна. 
Тэгэхээр бид нар энэ Хүмүүнлэг боловсролын хууль гэдэг юм Монгол Улсад бол зайлшгүй хэрэгтэй байгаа юм гэж. Хэд хэдэн статистикууд байна л даа. Сэтгэл эмзэглүүлсэн статистикууд байна. Одоо нийт сүүлийн 3 жилийн энэ гэмт хэрэгт холбогдож байгаа статистикийг харахаар 15-35 насны залуучууд бараг үндсэндээ гэмт хэрэгт холбогдож байгаа 70 хувийг нь эзэлж байгаа гэсэн ийм тоо байгаа. 70 хувь. Энэ бол их том тоо л доо. Тэгээд өнөөдрийн энэ нийгэмд үүсэж байгаа энэ бүх асуудлууд бол эргээд бас нэг нөгөө сэтгэл зүрхний боловсролтой холбоотой. Багаас нь хүнийг Монголчууд ярьдаг шүү дээ. Хүнээр хүн болгох гэдэг сургаал байдаг.
Тэгэхээр энэ чиглэл рүүгээ бид нар нэлээн сүүлийн энэ зах зээлд шилжсэнээс хойш бол нэлээн одоо юу гэдэг юм бодлого алдагдсан ийм нөхцөл байдлууд үүссэн байна гэж бид нар харсан. Бас олон судалгаанууд хийгдсэн учраас бол ингээд энэ хуулийг бие даагаад батлаад явах нь зүйтэй юм байна гэдэг асуудлаар энэ хууль өргөн барьсан юм.
Тэгэхээр яах вэ энийг заавал бид нар бие даасан хууль болгож ингэж батлуулах тийм шаардлага байгаа юу байхгүй юу гэдгийг нь яамтай ярилцсан л даа. Энэ Боловсролын тухай хуулиар хуулиас гадна нөгөө дагасан салбар хуулиуд нь 17 салбар хуулиудаар дандаа тийм боловсрол олгох ёстой, ийм боловсрол олгох ёстой гээд ингээд нэг боловсролын яам дээр маш их ачаалал өгсөн ийм нөхцөл байдлууд бас байгаа юм байна лээ. Одоо юу гэдэг юм Армийн тухай хуулиар цэргийн боловсрол олгоно ч гэдэг юм уу. Эсхүл одоо юу гэдэг юм нөгөө гэр бүлийн боловсрол олгоно. Эсхүл юу яана гээд ингээд нэг 17 хуулиар салбар хуулиудаар ингээд ийм нөхцөл байдлууд өгч байсан. 
Энийг хэрэгжүүлэхэд их хүндрэлтэй байдаг юм гээд ингээд яамныхан ярьж байсан. Тэгээд өчигдөр яамныхантай бас уулзаж ярилцсан. Түрүүчийн долоо хоногт бас уулзаж ярилцсан. Тэгээд ер нь яах вэ энэ хууль бол хэрэгтэй нь хэрэгтэй. Энэ хуулийн агуулгатай нь хэрэгтэй нь хэрэгтэй. Тийм учраас энэ хуулиа хэлэлцэхийг нь дэмжээд одоо Боловсролын багц хууль орж ирэх гэж байгаа. Манай энэ Байнгын хорооны энэ Байнгын хорооны гишүүд бол энэ боловсролын өөрчлөлт шинэчлэлийн реформын тал дээр бол хатуу зогсож байгаа. Энэ дээр бол би бол 2 гараа өргөөд бас дэмжиж байгаа энэ залуучуудынхаа санаачилга дэмжлэгүүдийг.
Тийм учраас энэ боловсролын салбар хууль орж ирэхээр боловсролын салбар хууль дотор нь энэ хүмүүнлэг боловсролын энэ агуулга бол энэ боловсролын сургалтын агуулгад бол том жин эзлэх ёстой гэсэн тэр дотор нь ингээд оруулаад батлуулаад явах юм бол зүйтэй юм байна гэсэн энэ гаргалгааг манай яамныхан ярьж байгаа учраас гишүүдээ одоо энэ Хүмүүнлэг боловсролын энэ хуулийг хэлэлцэх эсэхийг нь дэмжээд тэгээд нөгөө нэг том хуулиа хэлэлцэх явцдаа энэ хуулиудаа нийлүүлээд ингээд явчих энэ бололцоо байгаа юм. Тийм учраас энэ хуулийг та бүхэн бас дэмжиж өгөхийг хүсэж байна. 
Ж.Мөнхбат: Л.Энх-Амгалан гишүүнд баярлалаа. Тэгээд хүмүүнлэг боловсролын тухай хууль бол бас өнгөрсөн парламентын үед нэр бүхий 4 Улсын Их Хурлын гишүүний өргөн барьсан ийм хууль байж байгаа. Сая бас хуулийн төслийг санаачлагч маань танилцуулгадаа дурдлаа. Ер нь Монгол хүүхдээр хүнээр хүн хийх тухай л энэ одоо хуулийн асуудал байгаа юм. Тэгээд энийг хэлэлцэх эсэх асуудлыг бүгдээрээ өнөөдөр ярилцаж байна.
Ингээд асуулт санал дэгийн дагуу ингээд явна. Асуулттай гишүүн байна уу? Алга байна. Байна уу хэн байна вэ? 2 гишүүн. Дамдинням гишүүн. Ганхуяг гишүүнээр тасалсан. Жаргалмаа гишүүнээр тасалсан шүү. Дамдинням гишүүн асууя. 
Г.Дамдинням: Та бүхэнд энэ өдрийн мэндийг хүргэе. Хүмүүнлэг боловсролын тухай хууль гээд энэ хууль санаачлагчдаас нэг 2 асуулт байна. 1 дүгээрт манай нийгэмд ийм ямар нэг шийдвэр гаргах олон нийтийн санаа бодлыг дагуулах тэгээд одоо төр засгийн шийдвэр гаргахад хүртэл нэг ийм шинжлэх ухаанч биш арга барилаар ханддаг. Сэтгэл байхад болно доо гээд ингээд дайрчихдаг нэг ийм хандлага давлагаалаад байна. Тэгээд энийг одоо ингээд хуульчлах гэж байгаа юм шиг өнгөц байдлаар бол харагдаад байх шиг байна. 
Хууль санаачлагчдын үндсэн үзэл баримтлалтай бол санал нэг байгаад байгаа юм. Монгол хүний хүүхдийн хүмүүжил, ёс суртахуун, хүмүүнлэг байдлыг бол бид нар хийх ёстой гээд. Энийг уг нь бол тэгээд шинжлэх ухаан боловсролоор дамжуулж хийх ёстой байх л даа. Тэгээд энэ асуулт нь бол олон улсын жишигт ер нь ийм чиглэлийн хууль ер нь байдаг юм уу? 2 дугаарт одоо байгаа энэ боловсролын тухай бас энэ соёлын тухай хуулиуд дээр нь ер нь энэ байхгүй байгаад байгаа юм уу. Юу нь болохоо байгаад байгаа юм бэ гэдэг ийм 2 асуулт байна. 
Ж.Мөнхбат: Энх-Амгалан гишүүн хариулъя. 
Л.Энх-Амгалан: Яах вэ бүх юмыг сэтгэл байхад болно гээд ингээд ийм маягаар хандаж болж байна уу л гэсэн тийм асуудал байна л даа. Яах вэ энэ хуулийг хийх гээд байгаагийн гол шалтгаан бол ерөөсөө энэ орчин үеийн боловсролын чиг хандлага бол 3 зүйл дээр их онцгойлж анхаардаг болсон юм байна гэж. 1 дүгээрт нь бол оюун санааны боловсрол хэрэгтэй. 2 дугаарт нь сэтгэл зүрхний боловсрол хэрэгтэй. 3 дугаарт нь бие бялдрын боловсрол гэж ийм 3 боловсролын алтан гурвалжин гэж л ярьдаг юм байна лээ дээ энэ боловсролын салбарынхан. 

Тэгээд цаашдаа бол ингээд энэ бүх улсад бид нарын дуурайгаад хөгжих гээд байгаа энэ улс орнууд чинь дунд сургуулийнхаа боловсролын агуулгадаа АНУ байна. Канадын зарим сургуулиуд дээр гарч байна. Та орж үзээрэй. Солонгосын сургуулиуд дээр ингээд тусдаа ийм emotional intelegens гээд нэг яриад байгаа шүү дээ. Сүүлийн үед сэтгэл зүрхний боловсрол. Хүмүүсийн төлөвшлийн асуудал юм даа. Тэгээд бид нар чинь илүү одоо ингээд нэг ийм их дээд сургууль төгсөөд ирсэн хүүхдүүдтэй ингээд харьцахад бол хүндрэлтэй шүү дээ. Тэр хүмүүсийг чинь диплом өөрчилсөн улсууд байгаад байгаа байхгүй юу. 

Тэгэхээр манай энэ боловсролын тогтолцоо бол их дээд сургуулиудын боловсролын тогтолцоо бол хүнд илүү диплом өгөхөөсөө диплом өгөхөө түрүүлж хараад байдаг. Диплом өвөрлөсөн хүнийг бид нар өнөөдөр боловсролтой хүн гэж энэ хэмжүүрээр хэмжихэд их хүндрэлтэй шүү дээ. Тэгэхээр бид нарын энэ хийх гээд байгаа энэ гол асуудал бол одоо бид нар чинь саяхан энэ 2050 он хүртэлх Монгол Улсын алсын хараа 5 жилийн Монгол Улсыг хөгжүүлэх үндсэн чиглэл ирэх 4 жил Засгийн газрын мөрийн хөтөлбөр дээр энэ боловсролын салбарын шинэчлэлийн асуудал энэ манай мөрийн хөтөлбөрийн хамгийн том хэсэг байгаа.

Тэр дотроо өнөөдөр энэ хүнээр хүн хийх, энэ дунд сургууль төгсөөд гарч байгаа хүүхдүүд нэг амьдралдаа нэг хөл алдахгүй байх энэ чиглэл рүү л энэ боловсролын салбарын өөрчлөлтүүд нь явах ёстой л гэж ойлгож байгаа. Намайг бага байхад чинь одоо дунд сургуульд сурч байхад чинь…/минут дуусав/
Ж.Мөнхбат: Дамдинням гишүүн хариулт болсон уу? Нэмэлт 1 минут тодруулга. 
Г.Дамдинням: Юу Энх-Амгалан гишүүнээ зүгээр нэг ийм юу байгаа юм. Би энэ хуулийн draft-г ингээд богино хугацаанд л харлаа л даа. Тэгээд яах вэ нэг ийм юу харагдаад байгаа байхгүй юу. Одоо боловсролын байгууллагуудын хүүхдүүдэд олгодог тэр хөтөлбөр гэж ярьдаг даа тийм ээ. Сургалтын хөтөлбөрийг ингээд тухайлаад тэдээс тэд дүгээр ангид нь бага ангид нь, дунд ангид нь, ахлах ангид нь тэгээд бас насан туршийн боловсрол дээр нь ийм агуулга оруулна гээд ингээд. Тэрийг ингээд хуульчлах зайлшгүй шаардлага байгаа юм уу л гэдэг ийм харагдаж байна л даа эндээс бол.
Дахиад л нэг одоо яг ний нуугүй хэлсэн түрүүн 13 бараг 20 орчим хуулиар боловсролын байгууллагын Боловсрол, соёл, шинжлэх ухааны яам энэ манай Монгол Улс боловсролоо удирдаад явж байгаа. Тэгээд нэмэлт ийм хууль гаргах шаардлага байгаа юу үгүй юу гэдэг л байна асуудал гараад байгаа байхгүй юу. Бид нар зүгээр агуулга дээр нь ажиллаад ингээд явчхаж болохгүй биш үү гэж. 
Ж.Мөнхбат: Л.Энх-Амгалан гишүүн 1 минут нэмэлт хариулт. 

Л.Энх-Амгалан: Тэгэхээр би бол түрүүн хэлсэн шүү дээ. Би бол түрүүн хэлсэн шүү дээ. Юу вэ гэхээр энэ бид нар яамтай бас ярьсан юм энэ хууль. Тэгэхээр энийг заавал одоо энэ хууль санаачлагч нар би Бат-Эрдэнэ аварга, Бат-Эрдэнэ гишүүнийг ямар байр суурьтайг сайн мэдэхгүй байна. Гэхдээ ямар ч байсан 4 гишүүн өргөн барьсан. Одоо 2 гишүүн нь дахиж сонгогдоод ингээд үргэлжлүүлээд явж байгаа. Тийм учраас миний одоо яамтай ярьж байгаа гол концепц бол юу вэ гэхээр энийг хэлэлцэх эсэхийг нь дэмжье. Зайлшгүй шаардлагатай юу гэвэл шаардлагатай. 
Гэхдээ заавал бие даасан хууль байх шаардлагагүй гэж би бодоод байгаа байхгүй юу. Тэгэхээр боловсролын салбарын багц хуулиуд өргөн бариад та бүгд бүгдээрээ ажиллаж байгаа гэж ойлгоод байна. Тэгээд өргөн бариад ороод ирэнгүүт нь тэр нөгөө нэг сургалтын агуулга хөтөлбөрүүдийн хэсэг дээр нь магадгүй энэ хүмүүнлэг боловсролын энэ асуудлаа агуулга маягаар нь ингээд суулгаад өгөх нь зүйтэй юм байна. Тэр нь магадгүй зөв гарц юм байна гэж ойлгож байгаа. Тэрнээс биш заавал энэ бие даасан хууль байх ёстой шүү гэж зүтгээд байгаа юм алга.  
Ж.Мөнхбат: Ганхуяг гишүүн асуулт асууя. 
Х.Ганхуяг: Энэ өдрийн мэндийг хүргэе. Ерөнхийдөө бол Дамдинням гишүүнтэй адилхан асуулт асуух гэж байсан юм. Тэгээд яах вэ дахиад нэг хэд хэдэн асуулт байна л даа. Жишээлбэл энэ хууль яг өөрөө бие даагаад явчих юм бол нэг жаахан хоосон уриа маягийн хууль болж харагдахаар байгаад байна л даа. Тэгээд хүмүүнлэгийн гэхээр чинь бид нар энэ аягүй олон юмыг багтаах хэрэгтэй болно яг энэ хуулийн агуулгыг уншаад үзэхээр. 1 дүгээрт одоо жишээ нь гүн ухааны хүртэл асуудал байна л даа. Монгол хүн Монголын соёл. Тэгэхээр нөгөө бид нарын яриад байгаа боловсролын багц хууль, Соёлын тухай хууль, Гэр бүлийн хүчирхийллийн тухай хууль чинь бүгдээрээ ингээд хоорондоо уялдаатай ийм нэг агуулга яваад байна л даа. 
Дээрээс нь хэрэгжүүлэхэд бас нэг жаахан учир дутагдалтай харагдаж байна. 252 сая төгрөгийн төсөв тавьсан. Тэгээд нэг ном хэвлээд тэгээд тэрийг нэг багш нарт сургалт явуулах юм уу яах юм бэ нэг жаахан учир битүүлэг л байна. Яг ний нуугүй хэлэхэд. Нэг сайхан уриа болчихдог. Одоо магадгүй ийм хууль гарснаар манайх нэг ийм хүчирхийллийг багасгах нэг ийм арга хэрэгсэл болох гээд байгаа ч юм шиг. Аль эсхүл одоо нөгөө хүүхдүүдийг энэ хууль батлагдсанаар одоо хүмүүнлэг болох гээд байгаа ч юм шиг нэг жаахан тиймэрхүү л харагдаад байна.
Тэгэхээр магадгүй зүгээр яах вэ нэг Боловсролын тухай хууль эд нарынхаа нэг хэсэг нь болгоод тэгээд яг энэ хэрэгжүүлэх нөгөө арга нь юу байх бол гэдэг байна л даа. Жишээлбэл одоо багш нар яг энэ асуудлыг хариуцаад сургалтын хөтөлбөр болгож оруулах юм уу аль эсхүл өнөөдрийн байдлаар бол одоо манайх чинь нийгмийн ажилтнууд яг энэ ажлыг бол гүйцэтгээд явж байгаа шүү дээ. Тэгээд яах вэ гэр бүлийн хүчирхийллийн бас нэг гол ер нь бас шалтгаанууд юу байдаг вэ гэхээр хүчирхийлэл гэж юу байдгийг ихэнхдээ бид нар өөрсдөө бас сайн мэддэггүй байгаад байдаг. Бас хүчирхийлэл аягүй олон төрөл байдаг. 
Тэгээд тэрийг уг нь бол нийгмийн ажилтнуудын чадавхыг сайжруулах тэгээд тэдний орон тоог нэмэгдүүлэх асуудлыг уг нь магадгүй энэнийх нь нэг хэсэг болгоод нэг хөндөөд оруулаад ирсэн.../минут дуусав/
Ж.Мөнхбат: Ганхуяг гишүүнд нэмэлт 1 минут өгье. 
Х.Ганхуяг: Яах вэ нөгөө хэрэгжүүлэх талаас нь 1 дүгээрт яах вэ агуулга талаас нь хэн бэлдэх юм. 2 дугаарт хэрэгжүүлэх талаас нь яг инструмент нь өөрөө энэ дотор харагдахгүй байгаад байна л даа. Тэгэхээр тэр талаас нь харж байна уу үгүй юу энийг асуух гэсэн юм. 
Ж.Мөнхбат: Энх-Амгалан гишүүн төсөл санаачлагч хуулийн төсөл. 
Л.Энх-Амгалан: Ганхуяг гишүүнээ энэ бид нарыг бас нэлээн судалсан юм. Зүгээр нэг хэдэн судалгаа статистик хараад ингээд хууль санаачилна гэж байхгүй л дээ. Тэгээд энэ чинь бас нэлээн хэлэлцүүлэг явсан ийм байгаа. Магадгүй зарим хуулиуд чинь ганцхан заалттай ч хуулиуд орж ирнэ шүү дээ. Хууль гэхээр л ингээд нэг хэдэн хуудас цаас бол бэлтгэх шаардлагагүй гэж би үздэг юм. 
Тэгээд энэ жил бүхэн Боловсролын яамнаас харин нэг их тийм сайн судалгаа явуулдаг юм байна лээ. Энэ боловсролын чанартай боловсрол гэж юу вэ? Бид нарын олгож байгаа энэ боловсрол ер нь хүүхэд бүрт хүрч байна уу гээд энэ 400 гаруй хуудас судалгаа энэ их сайн судалгаа хийдэг юм байна л дээ энэ боловсролын сургалтын судалгааны төв билүү тийм ээ. Сайн судалгаа хийдэг. Тэр судалгаанууд дотроос ингээд харахаар яг хүнийг хүн болгож төлөвшүүлэх чиглэл рүү одоо өнөөдөр ингээд сургалтын программуудын нөгөө хөтөлбөрүүдийг ингээд бүгдийг хараад үзэхээр 100 хувь гээд хараад үзэхээр математик, биологи, байгалийн ухаан гэдэг юм уу энэ бүх юмнуудыг хараад үзэхээр яг илүү нөгөө энэ орчин үеийн сургалтын чиг хандлага болсон хүний төлөвшлийн асуудал тэр emotional intelegens гэж би хэлээд сэтгэл зүрхний боловсрол гэж сүүлийн үед ярьж байна. Тэр чиглэлийн 1 дүгээрт их бага. 2 дугаарт бол яг өнөөдөр энэ дунд сургууль төгсөөд гарч байгаа их дээд сургууль төгсөөд гарч байгаа улсууд бол яг энэ төлөвшил рүүгээ. Энэ чинь бол их олон зүйлийг ярьж байгаа шүү дээ. 
Зан харьцааны асуудал. Мөн чанарын асуудал. Ёс жудгийн асуудал. Хүмүүжлийн асуудал, хүндлэлийн асуудал гээд. Яг Монголчуудын өнөөдөр бусад ард түмнээс ялгардаг байсан энэ Монголын үнэт зүйл нь өөрөө энэ байхгүй юу. Хүн байхын ухааныг хүүхдэдээ сургадаг байсан. Тэгэхээр тэр агуулга нь сүүлийн үед нэлээн тийм хоцрогдож дутмаг байсан юм байна лээ. Тэгэхээр би хэлж байна л даа Ганхуяг гишүүнээ. Энэ заавал би бас түрүүн хэлсэн. Заавал тусдаа бие даасан хууль гэж би зүтгэхгүй. Тэгэхээр хамгийн гол нь энэ шинээр батлагдах гэж байгаа сургалтын агуулга дээр яг ингээд 21 дүгээр зууны боловсролынхоо тэр чиг хандлага, боловсролынхоо реформынхоо чиг хандлагууд дээр ингээд агуулга дээр нь ингээд суугаад өгөхөд бол болно. 
Ер нь бол энэ багш нарын давтан сургалтын асуудал байгаа. Одоо нийт Монгол Улс чинь нийт ерөнхий боловсролын сургуулийн багш нар хэд байна вэ, 32000 багш нар байж байгаа. Ерөнхий боловсролын дунд сургуульд сурч байгаа хүүхдүүдийн тоо 640 мянган хүүхдүүд байж байна. Тэгэхээр багш нарын сургалтын хөтөлбөрүүд дээр ч энэ хөтөлбөр орох ёстой. Ерөнхий боловсролын дунд сургуулийн хүүхдийн хөтөлбөр дээр ч гэсэн энэ хөтөлбөр орох ёстой гэж харж байгаа. 
Ж.Мөнхбат: Жаргалмаа гишүүн асуулт асууя. 
Б.Жаргалмаа: Та бүхнийхээ өглөөний амгаланг айлтгая. Хүмүүнлэг боловсрол, сэтгэл зүрхний боловсрол гээд. Ер нь бол бидний өнөөдөр яг яах аргагүй ярих сэдэв. Би уг нь энэ хуулийг дэмжье гэсэн Засгийн газар одоо дэмжихгүй ийм байр сууриа илэрхийлсэн юм байна. Би яагаад энийг дэмжих гээд байна вэ гэвэл бид нар зөв хүн бий болгох, хүний хөгжил тийм ээ, хүн хүнээ хайрладаг байх. Хүнлэг сэтгэлтэй байх. Ядаж бие биеэ сонсож сурах гээд ингээд л маш олон зүйлийг ярьдаг. 
Зүгээр энийг харин хуульчлах гэдэг нь ямар бол гэдэг саяын гишүүдийн саналтай санал нэг байна. Гэхдээ бидэнд яах аргагүй ийм зүйл бол хэрэгтэй байгаад байгаа. Боловсролын багц хууль дээр яг ийм зүйл заалтууд маань байгаа билүү гэдгийг бас эргэж хармаар санагдлаа. Соёлын тухай хууль, Гэр бүлийн хүчирхийлэлтэй тэмцэх тухай хууль гээд бидэнд маш олон хуулиуд байгаа. Тэгэхээр энэ хуулиуд дээрээ бид нар яг Энх-Амгалан гишүүний хэлж байгаачлан тусгаад явах ийм боломжийг бид нар улам илүү эрэлхийлэх ёстой юм байна гэдэг ийм бодол төрж байна. 
Боловсролын багц хууль дээр бол яг үнэхээр нөгөөхөө энэ хуульд орсон ийм зүйл заалтууд шиг үндэсний уламжлалыг сэргээх, биеийн хөгжлийг тийм ээ чанаржуулах, аав ээж элгэн садан хүн хүнээ хайрлах дээдлэх утга учрыг ёсчлон сахиулах гээд ийм зүйл заалтууд бол байхгүй. Гэхдээ бидэнд энэ хэрэгтэй юу гэвэл хэрэгтэй. Би тэгээд энэ зарчмыг нь сайн мэдрэхгүй байна л даа. Одоо бид хэлэлцэхээ дэмжээд явчихаар хэлэлцэгдээд л цаашаа явах байх. Нөгөө хуулиудад тусгахдаа ажлын хэсэг дээр ажиллах ёстой юу, яах ёстой юм бол гэдэг зүйлийг асуух гэсэн юм. 
Үнэхээр бидэнд өнөөдөр бие биеэ хүндлэх, ядаж нэгнийгээ хараад сонсчих тэр чадвар байхгүй гэдгийг өнөөдөр бид нар сайн мэдэж байгаа. Засгийн газрын анх байгуулахад Соёлын яамыг байгуулахад соёл хаанаас эхлэх вэ гэдэг зүйлийг асууж би асууж байсан. 
Ж.Мөнхбат: Энх-Амгалан гишүүн төсөл санаачлагч хариулъя.
Л.Энх-Амгалан: Жаргалмаа гишүүнээ тантай санал нэг байна. Тэгэхээр хамгийн гол нь та яаж хийх вэ гээд арга замыг нь асуугаад байна шүү дээ. Тэгээд ер нь бол ийм практик байдаг. Гишүүд ижил агуулгатай ийм хуулиуд тал талаасаа өргөн барьдаг. Одоо сая Шүүхийн тухай хууль гэхэд Ерөнхийлөгч өргөн барьж байна, Засгийн газар өргөн барьж байна, гишүүд өргөн барьж байна. Тэгээд эд нарын хэлэлцэх эсэхийг нь дэмжээд хэлэлцэх эсэх нь дэмжигдэнэ гэдэг чинь цаашаа хэлэлцэгдээд явна гэсэн үг. 
Гэхдээ хэлэлцэхдээ одоо нөгөө боловсролын салбарын багц хууль ороод ирэхээр тэрэн дотроо оруулаад нэг агуулгаа болгоод оруулаад явъя гэсэн зүйлтэй би одоо яамныхантай санал нэг байгаад байгаа. Тийм учраас энэ бол нэгэнт бид нар одоо ингээд их тийм том сигнал өгөх ёстой юу гэвэл өгөх ёстой шүү дээ. Ер нь одоо ингээд Монголын нийгэмд болж бүтэхгүй байгаагийн хамгийн гол үндэс нь яг юу юм бэ. Өнөөдөр энэ хүмүүс ёс суртахуунгүй болж байгаа. Манай залуу үеийнхэн ёс суртахууны ийм мэдрэмж багатай болж байгаа. Шударга ёсны үнэлэмж хүсэмжлэлүүд өнөөдөр ингээд агаар ус мэт хэрэгтэй байж байна. Магадгүй өнөөдөр энэ боловсролын хамгийн гол үндсийн үндэс нь магадгүй энэ харилцааны соёлын л асуудал байгаа шүү дээ. 
Бие биеэ сонсох. Бие биедээ хүндэтгэлтэй хандах. Энэ бүх асуудал чинь би магадгүй энэ танхимаас бид нар энэ манлайлал энэ танхимаас бий болох ёстой гэж ойлгож байгаа байхгүй юу. Тийм учраас нийгэмд өнөөдөр Улсын Их Хурал маань бас ингээд ийм ёс суртахууны асуудал хүнлэг боловсролын асуудлыг хөндөж тавьж байна гэдэг чинь нийгмийн анхаарлыг бид нар энэ цэг рүү хандуулж байгаа. Одоо бид нар өөрсдөөсөө манлайлал үзүүлж байгаа гэсэн ийм л асуудал байгаа байхгүй юу. 
Одоо жишээ нь Улсын Их Хурал дээр Ёс зүйн байнгын хороо байгуулагдана гэдэг бол энэ том дохио биз. Том сигнал биз. Тэрэнтэй адилхнаар одоо энэ Их Хурал маань боловсролын салбарын шинэчлэл хийхдээ дан ганц тэр EQ толгойтой гавал хүүхдүүд төрүүлээд байх биш бас хүнийг хүн болгох чиглэл рүү энэ боловсролынхоо чиг хандлага Монгол хүний үнэт зүйлийг бас аваад явах ийм улс төрийн хүсэл эрмэлзэл сонирхлууд нь бас бий болж байгаа гэдэг нь магадгүй энэ хуулиараа илэрхийлэгдэж байгаа гэж ойлгож байна.
Тэгэхээр би гишүүдээ би заавал энэ хууль санаачлагч нар бол заавал бие даасан хууль батална гэж ингээд зөрүүлээд зүтгээд байгаа юм биш. 
Ж.Мөнхбат: Боловсролын дэд сайд Ганбаяр дэд сайд бас оролцож байгаа. Ажлын хэсэг хэлэлцэх асуудал дээр. Ингээд гишүүд Байнгын хорооны гишүүд асуулт асууж хариулт авч дууслаа. Үг хэлэх гишүүд нэрсээ өгье. Цахим дээр Баярсайхан гишүүн Анужин гишүүн байгаа. Ундрам гишүүнээр тасаллаа. Баатарбилэг гишүүн үг хэлье. 
Ё.Баатарбилэг: Гишүүдийнхээ өглөөний амрыг айлтгая. Тэгэхээр би дэмжихгүй байгаа юм. Энэ боловсролын салбарт иргэний ёс зүйн боловсрол гээд хүүхдийг бас хүн болгож хүмүүжүүлдэг яг иргэн талаас нь боловсрол олгодог хичээл ороод 10 хэдэн жил болж байна. 2019 онд би боловсролын сайдаар томилогдож очоод яг энэ асуудлаар Монгол хүнийг Монгол хүн болгож хүмүүжүүлж төлөвшүүлэх шаардлагатай байна. Тусдаа бүр энэ заавал үздэг хичээл байх хэрэгтэй байна гээд энэ иргэний ёс зүйн боловсрол хичээлийг сонгож үздэг байсныг нь заавал үздэг болгоод 1-5 дугаар ангид нь Монгол ёс хүмүүжлийн хичээл гээд би чи бид гэсэн Монгол ёс хүмүүжил гэсэн нэртэй 5 сурах бичиг бүхий сургалтын программ цогцоор боловсруулаад Ардын багш Чоймоо багш ахалсан. Нэлээн том баг ажиллаад. Монгол ёс хүмүүжлийн хичээл ороод эхэлсэн. 

6-12 дугаар ангийн хөтөлбөрүүд нь боловсрогдоод явж байгаа. Одоо энэ жилээс бараг орж байна яаж байна энэ яамныхан хийж байх ёстой. Ингээд үндсэндээ заавал сонгож үздэг формаль төдий заадаг байсан иргэний боловсрол хичээлийг Монгол ёс хүмүүжлийн хичээл болгоод заавал үздэг болгоод 1-5 дугаар ангид бүр 7 хоногт 2 цагаар заавал үздэг болгоод ингээд оруулаад явсан. Одоо энэ хууль дээр байгаа энэ цэцэрлэгийн нас 1 дүгээр анги, 2 дугаар анги гээд ингээд ахлах анги насанд хүрэгчид гээд ингээд ахлах анги насанд хүрэгчид гээд энэ дотор байгаа бүх юм тэрэн дотор байгаа хууль дотор. 
Одоо энэ мэндлэх хүндлэхээс эхлээд зүйр цэцэн үг сургаал уншиж утга ярилцах л гэж байна. Ярилцлага ном хэлбэрээр зан үйлд суралцах дасгал болгох үлгэр домог, агуу хүмүүсийн түүх намтар сонсох, утгыг ярилцах бүгд байгаа. Тэгээд одоо тийм хөтөлбөр боловсрогдоод Монголын хамаг нэртэй эрдэмтэд боловсруулаад дөнгөж нэг эхний жилээ даваад байж байтал ахиад ийм яг адил агуулгатай ийм хөтөлбөр гээд ингээд орж ирээд бужигнуулаад баймгүй байна. 
Хууль санаачлагчид маань тэр Монгол ёс хүмүүжлийн хичээлийн цогц хөтөлбөрийг нэг татаж авч үзээч. 5 ном нь гарсан бүр. Яг таны саяын энэ агуулгаар сургалтын хөтөлбөр юмнууд нь суусан ингээд явж байгаа. Зовлонтой байдаг шүү дээ. Одоо нэг хичээлийн 7 хоногийн энэ нэг хугацаа чинь хэмжээтэй. Хүүхэд 7 хоногт хэдэн цаг сурах хэмжээтэй. Тэрэнд нь ийм хичээл орно, ийм хичээл орно гэсээр байгаад бүх хичээл нь full болсон. Хүүхдүүд чинь хичээлийнхээ цагийн ачаалалд дарагдсан. Тэгээд одоо ийм чухал хичээл гэсээр байгаад түмэн янзын хичээл ордог болсон. 
Бид нар бүр хичээлийг цөөлөх асуудал яригдаж байгаа болохоос биш нэмэх асуудал…/минут дуусав/

Ж.Мөнхбат: Баатарбилэг гишүүнд 1 минут нэмэлт өгье. 
Ё.Баатарбилэг: Нэмэлт цаг нэмж өгөх асуудал бол ерөөсөө яримгүй байгаа юм. Тэгэхээр манай Байнгын хорооны гишүүд маань энэ ийм зовлонтой юмнууд байдаг юм. Дээр нь яг энэ агуулгаар бол хичээлүүд ороод нэлээд гайгүй орж байна гэж сонсогдоно лээ. Тэгэхээр хууль санаачлагчид маань тэр хөтөлбөрийг бас нэг татаж авч үзээсэй. Энэ дээр талаар нэг ч үг өгүүлбэр алга танилцуулгад. Боловсролын яам дээр энэ хөтөлбөртэй холбоотой бүх мэдээ материалууд байгаа. Тэрийг үзэж энэ магадгүй тэрнээс өмнө яасан хууль байж магадгүй. 2, 3 жилийн өмнөөс яригдаж байсан болохоор. Хүндэтгэж байна. Яг ийм санаа бодлыг би. Гэхдээ тэр хууль явж байгаа учраас харин тэрний хөтөлбөрт саналаа өгөх маягаар яагаад энэ хуулийнхаа юуг татвал яадаг юм бэ гэсэн ийм саналтай байна. Дэмжихгүй. 
Ж.Мөнхбат: Баатарбилэг гишүүн санал хэллээ. Одоо Баярсайхан гишүүн цахимаар оролцож байгаа. Манай гишүүд үг хэлж дууссаны дараа санал хураалт цахимаар явна шүү. IPad дээрээс явна гэсэн үг. Баярсайхан гишүүн үг хэлье. 
Б.Баярсайхан: Байнгын хорооныхоо гишүүдэд энэ өглөөний амар амгаланг айлтгая. Энэ хуулийн төслийг санаачилсан анх санаа бол маш зөв. Гэхдээ сая Баатарбилэг сайд яг хэлчихлээ миний өмнө үг хэлэхдээ. Өнөөдөр энийг яг бие даасан хууль юм уу гэдгээсээ илүүтэйгээр өнөөдрийнхөө энэ хэлэлцэж байгаа боловсролынхоо хуульд илүү сайжруулаад нэг бүлэг зүйл заалт яаж оруулж ирэх ёстой юм. Тэгж шингээх ёстой байх гэж 1 дүгээрт бодож байна. 
2 дугаарт би юунд баяртай байна вэ гэхээр яг одоо энэ хүнээрээ хүн хийх энэ ухаанаа бид нар алдсан. Ганцхан боловсрол гэхээсээ илүү хүнийг хүн болгох ёс зүйтэй ёс жудагтай хүнлэг сэтгэлтэй сайн зан чанартай зөв хандлагатай ийм хүн болгоход санаа тавьж энэ хуулийг санаачилсан нь бол маш сайхан. Тийм учраас бид нарын гарц шийдэл юу байна вэ гэхээр сая бид нар Засгийн газрынхаа үйл ажиллагааны хөтөлбөр эдийн засгийг хөгжүүлэх үндсэн чиглэлээ батлахдаа боловсролын салбар дээр би өөрөө санал хэлж байсан. 
Юу гэж хэлж байсан бэ гэхээр ийм зан чанарын хөтөлбөртэй болгоё гэдэг. Зан чанарын хөтөлбөртэй болгоно. Саяын Баатарбилэг сайдын ярьж байгаа энэ иргэний боловсролын ёс зүйн боловсролын хичээл дээ хүүхдийг багаас илүү сайн зан чанартай болгох энэ хөтөлбөрийг хэрэгжүүлье гэдгийг тусгасан. Дээрээс нь тэр хүнийг хүн болгох, хүнлэг энэрэнгүй сайхан сэтгэлтэй байлгахад спорт, хөгжих хоёр урлаг хоёр чухал үүрэг гүйцэтгэдэг учраас өнөөдөр энэ үнэлэмж нь бүр хойшоо явчхаад байгаа, алдагдаад байгаа хөгжмийн хичээл, урлагийн хичээл, биеийн тамирын хичээлийг бүх ерөнхий боловсролын сургуулиудад хөгжмийн зэмсэг биеийн тамирын тоног төхөөрөмжтэй болгоё гэсэн бас нэг бид нар зорилт тавьсан явж байгаа. 
Энэ нь юу гэх гээд байгаа юм бэ гэхээр яг л энэ хүн бэлтгэх гэдэг юмаа яриад байгаа. Яг бид нар гол нь юугаа энэ дээр алдаад байгаа вэ гэхээр бид нар уламжлал зан заншил үндэсний өв соёл, ахмадыг хүндлэх, тэр социализмын үед явж байсан Монгол хүн бий болгох тэр төрийн хар хайрцгийн бодлогыг л өнөөдөр бид нар алдсан байхгүй юу. 

Тэгэхээс биш боловсрол гэхээр зөвхөн диплом яриад байдаг. Яг нөгөө ёс жудагтай ёс зүйтэй мэргэжлийн ёс зүйтэй хүний ёс зүйтэй ийм хүн бий болгох гэдгээ бол бид нар орхигдуулсан гээд байгаа нь яахын аргагүй үнэн. Тийм учраас энэ Байнгын хороодынхоо гишүүдийг би бас дэмжээд гэж уриалж байна. Бид нар өөрсдөө намын мөрийн хөтөлбөр дээрээ хүний хөгжлийн бодлогыг бид нар цогц бодлоготой болно гээд бид нар том зорилт тавьсан. Тэгээд энэ хүний хөгжлийн бодлого гээд би одоо дахин, дахин яриад байгаа. Энэ дээр харин энэ бодлого руугаа энэ хуульд зорьсон зорилго энэ бодож байгаа санаа оноогоо бид нар нэгтгээд Монгол Улсад хүнээ хайрласан, хүнээ дээдэлсэн Монгол хүн бий болгосон дотортой Монгол дотортой Монгол хүн бий болгох тэднийг эхийн хэвлийд байхаас нь насан эцэслэх хүртэл нь яаж хайрлах юм, яаж дээдлэх юм. Монгол хүнээ гэсэн цогц бодлогыг яаж хийх юм бэ гэдэг дээр илүү…/минут дуусав/
Ж.Мөнхбат: Баярсайхан гишүүн саналаа хэллээ. Цахимаар Байнгын хорооны гишүүд хуралдаанд бас оролцож байгаа. Анужин гишүүн, Баярсайхан гишүүн, Чинбүрэн гишүүн, Сарангэрэл нарын 4 гишүүн цахимаар оролцож байгаа. Дамдинням гишүүн үг хэлье. 
Г.Дамдинням: Тэгэхээр бид нар нэг зүйлийг аягүй тодорхой ойлгох ёстой. Боловсрол бол угаасаа л хүнээр хүн хийх гээд л явж байгаа. Аль цаг үеийн нийгэмд ямар одоо чиглэлийг барьж байгаагаасаа л хамаарч байгаа байх. Түрүүн одоо энэ хууль санаачлагч энэ Энх-Амгалан гишүүний хэлж байгаа тэр сэтгэлийн боловсрол, оюуны боловсрол гээд энэ боловсролуудыг бол орчин үеийн боловсрол шаардаж байгаа нь үнэн. Гэхдээ энийг энэ тусад нь хууль болгоод гаргана гэхээр бас нэг тийм учир дутагдалтай болчхоод байна. Нэгэнт бид нар одоо энэ боловсролын шинэчлэл ингээд явж байгаа. 
Энэ бол угаасаа л хөтөлбөрийн тухай түүнийг хүргэх тухай, үнэлэх тухай, түүнийг хүргэдэг багш нарыг бэлтгэх тухай. Түүнийг одоо үнэлдэг бас сайжруулдаг чиглэлийн тухай л асуудал яригдаж байгаа. Эндээ оруулаад ингээд явчихвал яасан юм бэ? Гол одоо татгалзаад байгаа дэмжихгүй байгаад байгаа шалтгаан бол юу вэ гэхээр энэ ингээд нэг ийм дагаад дахиад нэг ийм зохицуулах зөвлөл гээд 21 хүний бүрэлдэхүүнтэй ажлын хэсэг гарна. Тэр нь тэгээд бас шалгалт авна. Тэгээд зөвшөөрөл өгнө. Тэр нь тэгээд зардал гаргана. Яг үнэндээ бол одоо тэр ерөнхий боловсролын сургуульд багшилд байгаа 30 хэдэн мянган багш чинь бол энэ яам, тамгын газруудаас гаргаж өгсөн энэ анкетыг бөглөсөөр байгаад өдөр нь дуусаад байна гэсэн ийм гомдол аягүй их ирж байгаа шүү дээ бид нар бол хэлэлцүүлэг хийгээд явж байхад. 
Энэ хүмүүсийн ачааллыг бол бид нар бууруулах тухай асуудлыг ярих ёстой. 2 дугаарт бол энэ хүүхдүүдийн асуудал байгаа. Хүүхдүүдэд одоо бол бид нар олон улсын жишигт хүрэхүйц үндэсний боловсролын ийм тогтолцооны хөтөлбөрийг өгье гэдэг асуудлыг ярьж байгаа. Энэ нь бол угаасаа л олон улсад агуулга нь энэ дотроо ингээд агуулагдаад л явж байгаа. Тэгэхээр бид нар бол энэ чиглэл рүү нь хараад дахиж нэг төрийн бүтэц гаргаад дахиж нэг ийм төрийн зардал гаргаад тэгээд одоо шалгалт шүүлэг аваад аттестатчилаад ингээд явахгүйгээр энийг одоо Боловсролын тухай хуультайгаа нэгтгээд тэгээд одоо энэ гол, гол агуулгуудыг нь аваад ингээд явах саналтай байна. Дэмжихгүй байгаа тийм. баярлалаа. 
Ж.Мөнхбат: Анужин гишүүн цахимаар хуралдаанд оролцож байгаа. Цахимаар асуулт тавина. 
П.Анужин: Байна уу, сонсогдож байна уу? 

Ж.Мөнхбат: Сонсогдож байна. 
П.Анужин: Та бүхэндээ энэ өдрийн мэндийг хүргэе. Би бол дэмжиж үг хэлнэ. Дэмжиж байгаагийнхаа энэ учир нь бол сая хууль санаачлагчид өөрсдөө бас зөндөө удаан хэллээ. Энийг бие даасан хууль болгож батлах гээд байгаа юм ерөөсөө алга гэж. Хүмүүс нь учраа хэлээд байхад бас дөргүй муйхарлаад энийг үндсээр нь байхгүй хэлэлцэхгүй байя гэдэг санал дээр бол би санал нэгдэхгүй байгаа юм. Учир нь юу вэ гэхээр өнөөдөр дэлхийн ертөнцийн ялангуяа одоо манай энэ боловсролын тогтолцоо, боловсролынхоо одоо хуулийг шинэчилье гээд хэлж байгаа. Ялангуяа тэр кембриж буюу гаднын тэр шилдэг боловсролыг нутагшуулж дэмжих тухай ярьж байгаа гишүүд маань би мэдэж байгаа гэж бодож байна.
Энэ юу вэ гэхээр sel гээд бүр ийм боловсролын хөтөлбөр байгаа шүү дээ. Social emotional learn гээд. Энэ маань юу вэ гэхээр ерөөсөө яг Монгол руу утгачилж орчуулах юм бол зүрх сэтгэлийн боловсрол гэдэг энэ хөтөлбөр маань сургалтын хөтөлбөрт суучихсан шүү дээ. Үүнийг Монголд маш амжилттай байгууллага байна. Сургууль энэ юу вэ гэхээр Орчлон сургууль одоогоос 5-6 жилийн өмнө энэ sel гэдэг хөтөлбөрийг оруулаад ирсэн. Энэ дээр агуулгын нэг өөр зүйл яваад байна. Хүүхдүүдэд шууд sel оруулъя гээд байна. Хүүхдүүдэд биш. Эхлээд багш нарт энэ sel-г эзэмшүүлэх ёстой юм байна лээ. 
Энэ юу вэ гэхээр ерөөсөө өөрийгөө зөв илэрхийлж чаддаг сонсож чаддаг түрүүн гишүүд маань хэлж байна. Хүнийг сонсож чаддаг, өөртөө тусламж хэрэгтэй байгааг цаг алдахгүй хэлж чаддаг эерэг хандлагатай тийм ээ ингээд одоо бид нарын нөгөө нэг ажил төрөлд авахад хэрэгтэй гээд байдаг бүх skill цогц тэр skill энд суусан байдаг. Тэгэхээр багш нар маань эхлээд энэ хөтөлбөрт бол өөрсдөө жишээ нь математикийн хичээл орж байхад математикийн багш эдгээр чадваруудыг хүүхдэд эзэмшүүлэхийн төлөө ажиллаж байдаг буюу эхлээд багшаа бэлдэг ийм хөтөлбөр байдаг. 
Бэлтгэгдсэн багш нар маань хүүхдүүддээ өөрийнхөө ноогдсон хичээлийн цаг дээр хүүхдүүдэд үлгэрлэж байдаг. Ийм агуулгаараа бол өнөөдөр бол дэлхийд дахинд орж байдаг. Энэ ч хөтөлбөрийг sel-ийг өнөөдөр орчлон сургууль маш амжилттай хэрэгжүүлж байгаа. Тэгэхээр яг зүрх сэтгэлийн боловсрол гэдэг энэ үгийг бид нар хэзээ ч орхигдуулж гээж болохгүй. Тийм учраас шинээр тэр оруулах гэж байгаа хуулийн төсөлдөө заавал энэ sel буюу зүрх сэтгэлийн боловсрол гэдэг программыг бид нар оруулах хэрэгтэй. Оруулахдаа бид нар багш нараа эхлээд чадавхтай болгох хэрэгтэй.
Тэгээд дэлхий ертөнцөд хүлээн зөвшөөрөгдсөн энэ программыг бид нар хэлэлцэхгүй энэ үг үсгийг орхино гэдэг маань өөрөө ирэх цаг оюун мандлыг эрэн гэж хэлэгдэж байгаа энэ үеийн хоцрогдол болох учраас бид энэ үг үсгээр нь оруулж энэ үг үсэгт нь таарсан тохирсон энэ эхлээд л хэнийгээ бэлдэх юм. Бэлдсэн хүн нь хэндээ нөлөөлөх юм бэ гэдэг энэ зүйлийг маш тодорхой шигтгэж оруулах шаардлагатай учраас бид өнөөдөр энэ оруулж ирсэн чухал энэ одоо гэдгээр нь заавал дэмжих хэрэггүй гээд өөрөө хэлээд байна шүү дээ. Тэгэхээр бид нар энэ зүйлийг бол хэлэлцэх ёстой, оруулах ёстой, тусгах ёстой гэсэн дээр байр суурьтай байна. Монголын хөрсөнд…/минут дуусав/
Ж.Мөнхбат: Ундрам гишүүн үг хэлье. 
Ч.Ундрам: Та бүхэнд энэ өдрийн мэндийг хүргэе. Тэгэхээр энэ хуулийн үзэл баримтлалыг бол гишүүд бүгдээрээ зөв зүйтэй гээд хэлж байна. Ёс зүйтэй хүмүүжилтэй иргэдийг бид нар бэлтгэх ёстой. Гэхдээ гагцхүү энэ тусдаа хууль байх шаардлага байхгүй гэж гишүүд хэлж байна. Би бас энэтэй санал нэг байна. Энэ та бүгдийн бидэнд ирүүлсэн хуулийн хэрэгцээ шаардлагын тандан судалгаа дээр хүртэл одоо Солонгос, Сингапур, Япон, Энэтхэг, Шинэзеланд зэрэг улсын боловсролын салбарын хууль эрх зүйн хүрээг судалж үзэхэд тусдаа хууль байхгүй. 
Хичээлийнхээ агуулгаар энэ асуудлыг зохицуулдаг юм байна энэ дээр бичсэн байгаа байхгүй юу. Тэгсэн мөртөө заавал ийм тусдаа хууль оруулж ирээд энэ 10.5-д зохицуулах зөвлөл гээд 21 гишүүнтэй. 11-т сургалтын санхүүжилт гээд улсын төсвөөс баахан ингээд санхүү төсөв гаргаад ингээд хий шаардлага бол байхгүй гэж үзээд байна. Тэгээд өмнө нь бол энэ хүмүүжил олгох тэр 70, 80-аад оны хөтөлбөрт бол 70, 80-аад оны үед бол сургалтын хөтөлбөрөөс гадна хажуугаар нь пионерын систем гэж явдаг байсан. Энэ бас тодорхой хэмжээний хүмүүжил дадлыг өгдөг байсан. 
Дээрээс нь тухайн үед нийгэм бас албан бус боловсрол их сайтай байсан гэж би бодоод байгаа юм. Одоо энэ болохгүй байгаа энэ судалгааны чинь үр дүн яагаад гараад байгаа юм бэ гэхээр манай албан бус боловсрол муудаад байгаа байхгүй юу. Яаман дээр бол өчнөөн энэ чиглэлээр авч байгаа арга хэмжээ хичээлийг нь хүртэл нэмсэн гээд одоо Баатарбилэг гишүүн хэлж байна. Гэтэл хүүхдүүд чинь ганцхан сургуулийн танхимаас гадна гадуур гараад эмч дээр очоод цагдааг хараад ингээд боловсрол авч байдаг, хүмүүжиж байдаг. Тэгэхээр энэ чиглэл рүү бас бид нар энэ соён гэгээрлийн чиглэл рүү нэлээн анхаарах ёстой гэж бодож байна. 
Гадаадад мөн дээрээс нь түрүүн Баярсайхан гишүүн хэлж байна шүү дээ. Спорт урлагийн энэ дугуйлангуут чинь хүүхдийг бас хүмүүжүүлж өгч байдаг. Тэгэхээр бид нар яг одоо энэ боловсролын тухай багц хууль яам дээр ажлын хэсэг гарсан хэлэлцэж байгаа. Энд энийг чинь энэний үзэл баримтлалаас оруулаад ингээд явах юм бол болох байх гэж бодоод байна л даа. Гэхдээ тэргүй тэр үндсэн чиглэл үйл ажиллагааны төлөвлөгөөндөө Монгол хэл түүх соёлоо мэддэг ёс зүйтэй шударга эх оронч ийм хүүхдүүдийг бид нар бэлдэнэ гээд оруулсан байгаа шүү дээ.
Яг энэнийхээ хүрээнд л энэ боловсролын тухай багц хууль явж байгаа. Тэгэхээр заавал ийм тусдаа энэ бусад орнуудад байхгүй гээд Монголд заавал ийм тусдаа хууль байлгах гээд байгаа асуудлыг би бол дэмжихгүй байна. Гэхдээ үзэл баримтлалыг бол одоо 2 гараа өргөөд л дэмжиж байгаа. Баярлалаа. 
Ж.Мөнхбат: Энх-Амгалан гишүүн үг хэлье. 
Л.Энх-Амгалан: Гишүүдийнхээ байр суурийг хүндэтгэж байна. Яамны хийж байгаа ажлыг ч гэсэн хүндэтгэж байна. Тэр иргэний боловсрол, Монгол ёс хүмүүжлийн энэ хичээлүүд сургалтынхаа хөтөлбөрт ороод явж байгаа энэ тэр гэдгийг бол дэмжиж байна. Энэ бол сайн эхлэл. Энийгээ бид нар илүү боловсронгуй болгох 1 дүгээрт боловсронгуй болгох. 2 дугаарт нэгэнт одоо энэ боловсролын бид нар энэ салбар хуулийн асуудал хэлэлцэж байгаа энэ үед бол үнэхээр бид нар энэ Монголын боловсролын энэ концепц агуулга нь оюун ухааны боловсролоосоо илүү сэтгэл зүрхний боловсрол, бие бялдрын боловсрол гэж нэг алтан гурвалжин гэж нэг хэлээд байна шүү дээ. Би энэ боловсрол судлаач биш л дээ. 
Гэхдээ энэ хуулийг чинь хийх гээд судалгаа хийх гээд энэ салбарын хүмүүстэй нэлээн уулзаж би өчигдөр хүртэл энэ яамны Ням-Очир даргатай яриад энэ хуулийг би явуулах энэ санаачлагчийн хувьд явуулах хамгийн гол бололцоо юу. Ерөөсөө юуных нь үзэл баримтлалынх нь хувьд дэмжигдээд тэгээд энэ гол хуулийнхаа юун дээр оруулаад яваач л гэж л. Танай л яамны л байр суурь шүү дээ. Ийм зүйл хэлсэн шүү дээ. Юунд нь дэмжиж байна гээд, дэмжихгүй гээд ингээд сөрөг юм яриад байх юм. Үнэхээр энэ хүмүүсээ одоо ингээд энэ хүмүүнлэг ардчилсан нийгэм байгуулна гэж бид нар Үндсэн хуульдаа тусгасан биз дээ. 
Өнөөдөр манай нийгэм хүмүүнлэг нийгэм мөн үү. Энэ хүмүүнлэг нийгмийн иргэдийг бид нар бэлтгэхийн төлөө яг улс төрийн хүсэл зориг бид нар гаргаж чадсан уу. Өнөөдрийн энэ нийгэмд болохгүй бүтэхгүй байгаад байгаа энэ хүчирхийлэл энэ бүх асуудал чинь магадгүй энэ хүмүүнлэг боловсрол дутсанаас л бий болж байгаа асуудал гэж ойлгож байна. Энийг ганцхан ерөнхий боловсролын дунд сургуулийн хөтөлбөр юм шиг хараад байх юм. Энэ чинь нөгөө насан туршийн боловсролын хөтөлбөр маягаар явъя гэсэн бас нэг ийм санаанууд яваад байгаа шүү дээ. Насан туршийн хөтөлбөр. Ерөнхий боловсролын дунд сургууль, их дээд сургууль, дараа нь их дээд сургуулиа төгссөний дараа ингээд энэ насан туршийн боловсролынхоо хэлбэрээр ингээд явж болохгүй юм уу энэ чинь. 

Энийгээ бид нар боловсролын салбарынхаа тэр агуулга дээр суурилуулаад юу яая. Дэлхий нийт чинь өөрөө энэ IQ-тай IQ-гаас илүү EQ гэдэг чинь чухал байна шүү дээ гээд манай энэ бүгдээрээ англи хэлтэй дандаа боловсрол судалдаг мундаг гишүүд өнөөдөр энэ танхимд сууж байгаа шүү дээ. Энэ emotional intelegens гэдэг юм чинь боловсролын бүр амин чухал хэсэг юм байна гэдгийг бүгдээрээ та бүхэн мэдэж байгаа. Энэ хуулийг бүгдээрээ хийх гэж зорьж байгаа. Тийм учраас тэр боловсролынхоо одоо энэ хуулийн цогц агуулга дотор нь нэг агуулга болгоод хэлбэр болгоод оруулаад өгөөч гэж хүсээд байгаа байхгүй юу. 
Тэрнээс биш бие даасан хууль байна, би батлуулна гээд ингээд хууль санаачлаад ерөөсөө айхавтар зөрөөд хөндлөн хэвтээд байгаад байгаа юм байхгүй шүү дээ. Баатарбилэг сайд байсан хүн ингээд буруу тайлбарлаад байх юм. Үзэл баримтлалынх нь хувьд дэмжигддэг зөндөө л зүйлүүд байна шүү дээ. Үнэхээр одоо бид нар энэ хүмүүнлэг ардчилсан нийгэм энэ хүнээрээ хүн хийх одоо ингээд энэ боловсролын салбарынхаа хатуу улс төрийн эр зоригийг бид нар энүүгээр гаргахгүй юм уу. Хууль гэдэг талаас нь битгий хар гээд байна шүү дээ. Үзэл баримтлал, улс төрийн хүсэл зориг энийгээ бид нар илэрхийлье гэж байгаа шүү дээ. Тэрнээс биш яах вэ дээ өөрсдийнхөө л одоо юуг…/минут дуусав/
Ж.Мөнхбат: Гишүүд үг хэлж саналаа хэлж дууслаа. Бид нар өнөөдөр энэ Хүмүүнлэг боловсролын тухай хуулийг нэр бүхий Их Хурлын гишүүдийн өргөн барьсан хуулийн төслийг хэлэлцэх эсэхийг хэлэлцэж байгаа. Боловсролын шинэчлэлийн асуудлыг одоо бас манай Боловсрол, соёл, шинжлэх ухаан, спортын байнгын хорооны зүгээс дэвшүүлж хэд хэдэн хэлэлцүүлгийг манай Байнгын хорооны нэр бүхий гишүүд санаачлан зохион байгуулсан. Өнөөдөр боловсролын багц хууль бас ингээд өргөн баригдах гээд байж байгаа. Улс орон даяар хэлэлцүүлэг хийж байгаа. 
Бид нар даваа гарагаас эхлээд ер нь өнгөрсөн 1 сарын хугацаанд бол улс орон даяар энэ хэлэлцүүлгийг хийсэн. 21 аймаг Монголын бүх сумд Улаанбаатар хотын бүх дүүрэг хороодын байгаа энэ ерөнхий боловсролын сургууль цэцэрлэг сургуулийн өмнөх боловсрол олгож байгаа эдний төлөөллийг оролцуулсан цахим хэлэлцүүлгийг бол одоо ингээд өнөөдөр хийгээд дуусаж байна. Энэ долоо хоногийн баасан гараг 5 дахь өдөр дээд боловсролын шинэчлэлийн асуудлаар 11 цагаас бас хэлэлцүүлэг хийнэ. Нийтдээ одоо Боловсрол шинжлэх ухааны яамнаас өгсөн мэдээллээр 88 их дээд сургуулиуд одоо бүх сургуулиудын төлөөлөл оролцоно гэж байгаа. 
Орон нутаг төрийн өмчит болон хувийн өмчил их дээд сургуулиуд. Улсын Их Хурлын дарга бас энэ хэлэлцүүлэгт бол оролцсон. Ирэх долоо хоногийн даваа гарагт бол Монголын бүх ерөнхий боловсролын сургууль, сургуулийн өмнөх боловсрол олгож байгаа бүх цэцэрлэгийн төлөөллүүд одоо бас цахим хэлэлцүүлэг энэ боловсролын хуулийн шинэчлэлийн асуудлаар боловсролын салбарын шинэчлэлийн асуудлаар бүх сургууль цэцэрлэгүүд цахим хэлэлцүүлэг хийнэ. Энд Монгол Улсын Ерөнхий сайд оролцоно даваа гарагийн 10 цагаас орон даяар бас хийнэ. Ийм зүйлүүдийг бид нар хийж байгаа. Ингээд одоо энийг дараа бол Улсын Их Хурал дээр одоо боловсролын салбарын мэдээллийг одоо бас тавьж хэлэлцүүлж ингээд боловсролын багц хуулийг одоо Улсын Их Хуралд өргөн барих ийм ажлыг одоо зохион байгуулж байгаа.
Тэгэхээр энэ ажлыг бол Боловсрол, соёл, шинжлэх ухаан, спортын байнгын хороо, Боловсрол шинжлэх ухааны яам хамтран ингээд зохион байгуулж байгаа гэдгийг бол хэлье гэж бодож байна. Нийтдээ Монгол Улсын 50 орчим мянган багш нарын саналыг сурган хүмүүжүүлэгчдийн саналыг нэг бүрчлэн авч байгаа. Эцэг, эхчүүдийн саналыг бас нээлттэйгээр авч цахимаар болон гар утаснаас одоо мессежээр бас мэдээлэл авах энэ ажлыг бол манай Боловсрол шинжлэх ухааны яам бас гардан зохион байгуулж байгаа. Манай дэд сайд Ганбаяраар ахлуулсан ажлын хэсэг бас энэ дээр ажиллаж байгаа гэдгийг бас хэлье гэж бодож байна. 
Ингээд санал хураалтад орно. Сая одоо бас хуулийн төсөл санаачлагч хэлж байна. Энэ бол нийгмийн ёс зүйн асуудал юм. Тэгээд тусгай одоо бие даасан хууль болгохгүйгээр бид нарын энэ өргөн барьж хэлэлцүүлж байгаа өргөн барих энэ боловсролын хууль дотор ингээд нэг бүлэг нэг заалт болгоод ингээд явуулъя гэсэн ийм л саналыг хэлж байгаа юм байна. Тэгэхээр энийг одоо бид бүхэн бас нийгмийн ёс зүй талаасаа энэ хүмүүнлэг боловсролыг бас Монголын ирээдүй болсон үр хүүхдэд олгох нь зүйтэй юм болов уу гэсэн ийм байр суурьтай байгаа юм гэдгийг хэлье. Ингээд санал хураалт явуулъя. 1 тестлээд нэг санал хураалт явуулъя. Бүгдээрээ нэг ipad-аараа орно шүү. Энэ эхний санал хураалт тест санал хураалт явж байна. Санал хураалт. Санал хураалт. Хүмүүнлэг боловсролын тухай хуулийн төслийг хэлэлцэх эсэхийг дэмжье гэсэн томьёоллоор санал хураалт явуулъя. Санал хураалт. 14 гишүүн санал хураалтад оролцож 6 гишүүн дэмжиж энэ хуулийн төслийг хэлэлцэх асуудал дэмжигдсэнгүй. Чуулганд орно. Чуулганд Анужин гишүүн танилцуулна. Дараагийн хэлэлцэх асуудал. 

Хоёр.Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг явуулъя. Ажлын хэсгийн гишүүдийн нэрсийг танилцуулъя. 
Соёлын сайд Чулуун, Соёлын дэд сайд Батбаяр, Боловсрол, соёл, шинжлэх ухааны сайд Цэдэвсүрэн, Боловсрол, шинжлэх ухааны дэд сайд Ганбаяр, Хууль зүйн яамны Төрийн нарийн бичгийн дарга Баасандорж, Хууль зүйн яамны Хууль зүйн бодлогын газрын дарга Сайнзориг, Хууль зүй, дотоод хэргийн яамны шүү. Хууль зүйн бодлогын газрын мэргэжилтэн Батболд. Биеийн тамир спортын газрын бодлого төлөвлөлтийн газрын дарга Гэрэл, Төрийн захиргаа удирдлагын газрын Хуулийн ахлах мэргэжилтэн Батцайз гэсэн ажлын хэсэг оролцож байгаа юм байна. 
Монгол Улсын хууль тогтоомжийг 2024 он хүртэл боловсронгуй болгох үндсэн чиглэл батлах тухай Их Хурлын тогтоолын төслийг хэлэлцэж байна. Анхны хэлэлцүүлэг учраас танилцуулга Их Хурлын гишүүдэд тараагдсан байгаа. Ингээд шууд тогтоолын төсөлтэй холбогдуулан асуулт асуух гишүүн байна уу? Нэрс өгье алга байна. Баатарбилэг гишүүнээр тасаллаа. Баатарбилэг гишүүн асууя. 
Ё.Баатарбилэг: Асуулт ч гэж энэ Биеийн тамир спортын хороо бие даасан Ерөнхий сайдын эрхлэх асуудлын хүрээнд бас статус нь нэлээн өндөрсөөд өргөсөөд ингээд бие даасан ийм том хороо байгуулагдсан. Хорооны дарга нарыг нэг жаахан хуралд оруулж баймаар байна. Дарга, дэд дарга гээд ингээд удирдлагууд байгаа. Ерөөсөө энэ чуулган эхэлснээс хойш энэ төсвийн тодотголын үеэр ч гэсэн харагдсангүй. Төсөв хөрөнгө мөнгөтэй холбоотой нэлээн юмнууд салбарынх нь биеийн тамир спортын салбарынх нь нэлээн асуудлууд бас сая төсвийн хууль батлагдахад нэлээн л юм боллоо шүү дээ. 
Энэ яг холбогдох Байнгын хорооны хувьд энэ хамгийн чухал 4 жилийнх нь одоо хууль эрх зүйн орчныг боловсронгуй болгох тогтоолын төсөл орж ирж байгаа байх юм яагаад энэ Байнгын хорооны харьяа хорооны удирдлагуудаас байхгүй байгаа юм бэ? Одоо тэгээд л нэг янз бүрийн асуудал болохоор тэгээд л гишүүд рүү гүйгээд байдаг. Яг одоо ийм юм дээр орж ирээд тэр хууль эрх зүйн орчныхоо юмыг яриад сайжруулаад ийм, ийм хуулиуд манайхаас шинээр орох ёстой юм. Ийм, ийм юмнууд одоо дэмжүүлэх хэрэгтэй байна. Ийм үзэл баримтлалтай ийм тогтоолын төслүүд санаачилж байгаа юм гээд ингээд явах хэрэгтэй байгаад байх юм. 
Одоо Биеийн тамир спортын тухай хууль 2017 онд батлагдсан. Хэрэгжилт нь ямар байгаа юм бэ? Тэгээд төсөв санхүү хөрөнгөнөөсөө болоод ингээд гацсан. Хэрэгждэггүй. Энийгээ хөөцөлддөггүй. Одоо нэг ийм нэг дампуу маягтай ажиллахгүй, ингэж ажилламааргүй байна. Тэгээд биеийн тамир спортын бүх тэмцээн уралдана зогссон гэхээр энэ хорооны ажил зогсох ёстой юм уу? Энэ Байнгын хорооны дарга энэ юугаа нэг жаахан яамаар байна. 
Ж.Мөнхбат: Баатарбилэг гишүүн ерөнхийдөө асуулт биш санал хэлж байх шиг байна тийм ээ. Саяын одоо Баатарбилэг гишүүний хэлсэн саналыг манай Биеийн тамир спортын газрын хамт олон агентлаг болсон. Орон тоо бүтцийн хувьд ч гэсэн үйл ажиллагааны хувьд ч гэсэн бас Ерөнхий сайдын хамрах хүрээнд ингэж очсон ийм салбарын хувьд ч гэсэн ийм дэвшил гарсан том агентлаг болсон. Тэгээд агентлагийг удирдаж байгаа хүмүүс одоо энэ Байнгын хороодын гишүүдийн гаргаж байгаа энэ саналыг одоо хүлээж авч ялангуяа Гэрэл, Батцайз хоёр байгаа тийм ээ. Энийг наад агентлагийнхаа дарга удирдлагуудад хэлж дуулгаарай. Дарга, дэд дарга нар удирдлагуудад. 

Их Хурлын гишүүд үг хэлж, хэлэлцэж байгаа асуудалтай холбоотой асуулт асууж дууслаа. Тогтоолын төсөлтэй холбогдуулан зарчмын зөрүүтэй санал гаргах гишүүн байна уу? Бадмаанямбуугийн Бат-Эрдэнэ гишүүн үг хэлье гэж байна. Бат-Эрдэнэ гишүүний микрофоныг өгье. 
Б.Бат-Эрдэнэ: Байнгын хорооны гишүүдийн энэ өдрийн мэндийг хүргэе. Би уг нь нэг нэр бүхий Улсын Их Хурлын гишүүд хуулийн төсөл санаачилсан юм. Хүмүүнлэг боловсролыг дэмжих тухай хууль. Өнөөдөр улс орны нийгмийн ёс суртахууны байдал ямар хэмжээнд унаж доройтож байгаа билээ энийг мэдэж байгаа. Уламжлалаа бид нар бас сайн мэдэж байгаа. Бид нартай ижилхэн одоо уламжлалт дорно дахины ард түмнүүд БНСУ гээд энэ хуулийг парламент нь батлаад 17 оноос хойш амжилттай мөрдөж байгаа. 
Тэгээд энэ Хүмүүнлэг боловсролыг дэмжих тухай энэ хуулийг бол манай Монголын нэртэй эрдэмтэд сэхээтнүүд энэ хуулийн төсөл дээр бол нэлээн олон ажилласан. Тухайлбал их сургуулийн ректор байсан Их Хурлын дарга байсан шинжлэх ухааны доктор профессор Төмөр-Очир багш, Чоймоо бас долоон хүмүүсийг хэлж болно. Тэгээд энэ 2016 оноос 2020 оны Улсын Их Хурлын парламентын бүрэн эрхийн хугацаанд энэ хуулийн төслийг боловсруулаад өргөн барьсан юм. Энэ бол Их Хурлын дарга удирдлагуудын зүгээс мөн түүнчлэн Үндсэн хуулийн нэмэлт, өөрчлөлт холбогдох бусад томоохон хөтөлбөрүүдэд суурилсан ийм зорилт байсан юм. 
Тэгээд би яагаад өнөөдөр энэ хуулийн төслийг хууль санаачлагчид нь мэдэгдэхгүйгээр ингээд Байнгын хороогоор хэлэлцүүлээд ингээд унагачихдаг юм бэ? Ийм байж болдог юм уу? Тамгын газар энэ хуулийн хэлтсийнхэн хуулийн газрын байна уу? Энд нэг хариулт өгөөч.
Ж.Мөнхбат: Хүмүүнлэг боловсролын дэмжих тухай хуулийн төслийг нэр бүхий манай Бат-Эрдэнэ, Л.Энх-Амгалан гишүүн нэр бүхий гишүүд өнгөрсөн одоо Улсын Их Хурлын бүрэн эрхийн хугацаанд бол өргөн барьсан. Энэ хэлэлцэх асуудлын дараалалд ороод өнгөрсөн долоо хоногийн даргын Улсын Их Хурлын даргын дэргэдэх зөвлөлийн хурлаар орж хэлэлцэгдээд ингээд хэлэлцэх асуудлын дараалалд ороод явсан. Парламентын одоо Улсын Их Хурлын гишүүдэд хүргэгддэг зарын дагуу өнөөдөр нөгөө цахим цар тахлын үед байгаа учраас ингээд хэлэлцэх асуудлын дараалалд ороод ингээд зар тавигдаад ингээд явж байгаа л даа. 
Тэгээд яах вэ өнөөдөр манай Байнгын хороон дээр хэлэлцсэн асуудал дээр эхний асуудал байсан. Одоо төсөл санаачлагчаас одоо манай Л.Энх-Амгалан гишүүн бас энэ хуралдаанд оролцож бас асуулт хариултад асуултад хариулж байр сууриа илэрхийлж ингэж явсан гэдгийг Бат-Эрдэнэ гишүүнд бас хэлье. Тэгээд Байнгын хороогоор сая одоо Хүмүүнлэг боловсролыг дэмжих тухай хуулийн төслийг дэмжье гэдэг саналын томьёоллоор санал хураасан. Санал хураалтад оролцсон Байнгын хороодын гишүүдийн олонх нь дэмжсэнгүй ийм л одоо санал хураалтын дүн гарлаа л даа. 
Гэхдээ яг энэ Бат-Эрдэнэ гишүүний хэлж байгаа зөв л дөө уг нь. Бас бид нар энийг одоо цаашдаа бодох ёстой. Энэ дэлхийн олон улс оронд энэ чигийн ийм тодорхой бас хуулийн үзэл баримтлал санаа ингэж хэрэгжиж явдаг ийм байгаа юм гэдгийг бас хэлье гэж бодож байна. Өөр үг хэлэх гишүүд байгаа юу цахимаар байгаа билүү? Баярсайхан гишүүн үг хэлье. Дараа нь Ундрам гишүүн тэгээд тасаллаа. 
Б.Баярсайхан: Энэ хууль тогтоомжийг 2024 он хүртэлх боловсронгуй болгох үндсэн чиглэлд нэг санал байна. Энэ Соёлын яамнаас оруулж ирж байгаа энэ усан доогуурх соёлын өвийг хамгаалах тухай энэ хуулийн төслийг энэ жагсаалтад оруулж өгөөч гэсэн энэ саналыг гаргаж байна. Яагаад гэвэл бид одоо энэ олон сайхан нууртай. Үүнийгээ бид нар хамгаалж чадахгүй байгаа. Бадар хундагаа, Бадар хундага байна. Завхан аймгийн Отгонтэнгэр уулын дэргэд байдаг. Хөвсгөл аймаг байна. Бид энэ усан доорх соёлын өвийг хамгаалах тухай ЮНЕСКО-ийн 2001 оны конвенцод орохоор ингэж одоо манай Соёлын яам хөөцөлдөж байгаа. 
Гэтэл энэ хууль батлагдаагүйгээр энэ конвенцод бид нар нэгдэж орж чадахгүй байна. Тийм учраас энийг одоо энэ жагсаалтад оруулж өгөөч гэсэн ийм санал хэлж байна. Японы Такашима арал орчимд далайн гүнд байгаа Юань гүрний усан флотын үлдэгдлийг бас энэ судлах энэ эрдэмтдийн ажлын хэсэгт нь манай улсын эрдэмтэд бас ингэж явах хүсэлтэй байдаг боловч мөн энэ конвенцод нэгдээгүй учраас явж болдоггүй. Мөн одоо энэ мөнх цаст ууланд уулны доор хадгалагдаж байгаа энэ соёлын өвийг бол бас усан доорх гэж энэ дэлхийн улс орнууд үздэг юм байна. Тийм учраас энэ бол манай улс орны хувьд бол маш чухал. Энэ байгаль хамгаалах энэ нуур ус энэ мөнх цастай уулаа хамгаалах маш чухал хууль байгаа юм. Тэгэхээр энийг бас хэлэлцэж өгөөч гэсэн ийм саналыг жагсаалтад оруулж өгөөч гэсэн энэ саналыг гаргаж байна. 
Ж.Мөнхбат: Ундрам гишүүн үг хэлье. 
Ч.Ундрам: Энэ Засгийн газрын ирэх 4 жилд ямар хууль одоо тогтоомж гаргахаар төлөвлөж байгаа юм бэ гэдэгтэй ерөнхийдөө танилцсан байгаа. Тэгээд Засгийн газрын бүтцэд өөрчлөлт оруулаад Соёлын яам тусдаа гарсан. Тэгээд Биеийн тамир, спортын хороо гээд байгуулагдсан. Тэгээд түрүүн бас Баатарбилэг гишүүн хэлж байна л даа. Энэ биеийн тамир спортын асуудалтай холбоотой нэг ч хууль энд төлөвлөгдөөгүй байгаа байхгүй юу. Тэгэхээр ирэх 4 жил ямар нэгэн эрх зүйн орчны шинэчлэл хийхээргүй энэ дээр харагдаж байгаа юм.
2 дугаарт энэ Соёлын сайдтай холбоотой нэг хууль энэ дээр төлөвлөгдсөн байна. 23 онд соёлын биет бус өвийг хамгаалах тухай. Тэгээд конвенцыг соёрхон батлах тухай гэж байгаа юм. Яг одоо бол Соёлын тухай хууль, Музейн тухай хууль, Кино урлагийн тухай хууль гээд өмнөх Засгийн газраас боловсруулаад ингээд ороод ирсэн 3 хууль бол хэлэлцэгдээд явж байгаа шүү дээ. Тэгэхээр бас ирэх 4 жил дахиад нэг л хууль төлөвлөөд байж байдаг. Гэтэл бүхэл бүтэн Соёлын яам шинээр байгуулагдсан. Энэ ард олон нийтийг соён гэгээрүүлэхээс авхуулаад маш олон том асуудлыг ингээд хариуцна гээд маш их хүлээлт байдаг. Салбарынхнаас нь ч тэр, ард иргэдээс ч тэр ийм байж байдаг. 
Дээрээс нь энэ бас Хөдөлмөр хамгааллын яамнаас мэргэжлийн сургалт үйлдвэрлэлийн төвийн тухай хууль гээд 21 онд оруулахаар бэлдсэн байгаа юм байна л даа. Энэ дээр нь Боловсролын яам байхгүй, уялдаа холбоо байхгүй харагдаад байгаа байхгүй юу. Тэгэхээр энэ одоо 4 жилийн юу бол одоо яг энэ 2, 3 салбар дээр харж байхад тийм сайн бодоогүй ч юм шиг. Эсхүл хууль эрх зүйн орчинд ямар ч шинэчлэл шаардлагагүй юм шиг ингэж харагдаад байна л даа. Энийг илүү сайжруулаад одоо энэ хэлэлцэх шатанд нь илүү янз бүрийн санал байгаа бол энэ Засгийн газраас ч гэсэн идэвх санаачилгатай баймаар байна. 
Тэгээд бид нар ч гэсэн цаашид зарчмын зөрүүтэй санал гаргаад энэ дээр одоо нэмж хууль оруулна гэж бодож байна. Тэгэхгүй одоо ийм үлбэгэр тэгээд ийм одоо идэвх санаачилгагүй байж болохгүй шүү дээ. Шинэ Засгийн газар шинэ яам, шинэ хороо байгуулагдаад мөн бас уялдаа холбоо байх ёстой гэж бодож байна. Юун төлөө энэ чинь нэг Засгийн газар, нэг баг билээ. Энэ бол ерөөсөө яг энэ төслөөс бол харагдахгүй байна. Тэгэхээр энийг бол цаашид анхаарах ёстой гэж бодож байна. 
Ж.Мөнхбат: Ц.Мөнхцэцэг гишүүн үг хэлээд ингээд үг хэлэх гишүүд дуусаж байгаа. Дараа нь зарчмын зөрүүтэй саналаар санал хураан. Мөнхцэцэг гишүүн. 
Ц.Мөнхцэцэг: Тэгвэл энэ 2024 он хүртэл хууль тогтоомжийг боловсронгуй болгох хуулийн төсөлд бол нийтдээ 149 хуулийг нэмэлт, өөрчлөлт болон шинэчилсэн найруулга хийхээр Засгийн газраас өргөн барьж байгаа юм байна. Энэ дотор одоо зарим салбаруудын хувьд бол маш одоо шинэлэг ийм яах аргагүй цаг үеэ олсон хуулиуд орж ирж байна. Жишээлбэл Эрүүл мэндийн яамнаас Донорын болон Генийн юуны тухай хуулиуд. Хууль зүйн яамнаас энэ Жендэрийн эрх тэгш байдлын тухай, Зар сурталчилгааны тухай хууль, Хэрэглэгчийн эрх ашгийг хамгаалах гээд.
Тэгэхээр энэ дотор ялангуяа энэ Зар сурталчилгааны хуульд бид нар ёс зүйн болон өсвөр үеийнхэнд үзүүлэх нөлөөлөл, тэр дотроо жендэрийн мэдрэмжтэй хүний эрхийн мэдрэмжтэй зар сурталчилгааг дэмжих, энэ тухайн одоо зар сурталчилгаа хүний эрхийн болон хэн нэгний ялгаварлан гадуурхсан мөн одоо уламжлалт ёс заншлыг алдагдуулсан гэдэг юм уу энэ хуулийн хуучин заалтууд маань ерөөсөө хэрэгждэггүй. Одоо явж байгаа бүх телевизийн болон сошиал сүлжээн дэх. 
Тэгэхээр шинэ хуулиа бид нар маш мэдрэмжтэй, дээр нь олон улсын чиг хандлага хүний эрхийн болон бусад энэ шаардлагуудад нийцсэн байдлаар гаргаасай гэж бол хүсэхээр байна. Энэ Хэрэглэгчийн эрх ашгийг хамгаалах тухай хууль бол асар чухал. Энийг бол яаралтай батлах шаардлагатай. Маш олон байгууллага бүтээгдэхүүн тэр дотроо энэ хүний эрүүл мэндэд шаардлага хангахгүй байгаа барилгын одоо дотуур бодис, будагч бодис гэдэг юм уу барилгын дотоод эрүүл ахуйн шаардлага хангаагүй энэ зүйлүүдийг гомдол тэр болгон шийдэгдэж чаддаггүй. Маш олон иргэд урьдчилгаа мөнгөө өгөөд байрандаа орж чадахгүй он удаан жил болдог энэ болгоныг бол Хэрэглэгчдийн эрх ашгийг хамгаалах тухай хуулиар зохицуулна. 

Тэгэхээр энэ хуулийн төслийг бол маш сайн боловсруулж орж ирээсэй гэдэг ийм хүлээлт бол байна. Тэгээд энэ дээр нэг ийм байна. Энэ хүүхдийн эрхийн тухай хуульд нэмэлт, өөрчлөлт оруулна гэж орж ирсэн энэ Засгийн төсөлд. Энэ хүүхдийн эрхийн сан байгуулна гээд хаясан байх юм. Хүүхдийн эрхийн энэ сан маань ерөөсөө олон улсын болон дотоодын иргэдийн хандивын дагуу ийм сан байгуулаад явна гэдэг иймэрхүү бүрхэг ийм заалтууд яваад байна. Төрийн оролцоо, төрийн байгууллагуудын үүргийг ингээд тодорхой томьёолж өгмөөр харагдаж байна. Энийг бас эргэж харах шаардлагатай. 
Тэгээд энэ ерөнхийдөө бол энэ хуулиудын нэлээд хэсэг нь бараг 20 шахам хууль 2020 онд багтааж батална гэсэн орж ирсэн байна. Жишээлбэл Газар өмчлөлийн тухай хууль бол асар чухал хууль. Иргэд одоо газраа өмчилж аваагүй иргэд маш олон байна. Гэтэл энэ хуулийн маань төсөл маань одоо ингээд 20 он дуусахад орж ирээгүй байгаа учраас энэ цаг хугацааны хувьд энэ хавсралт дээрх энэ цаг хугацаагаа засах шаардлагатай. Жишээлбэл манай энэ боловсролын салбарын багц хууль маань бүгд 2020 он гээд бичигдээд орж ирсэн байна. Гэтэл бид нар 2020 онд бол амжихгүй шүү дээ. 2021 оны хаврын чуулганаар хэлэлцэнэ гээд. 
Тийм учраас энэ найруулгын олон энэ хавсралтын засах шаардлагатай. Тэгээд түрүүн манай гишүүдийн хэлсэнтэй санал нэг байна. Монгол Улсын одоо нийгмийн эрүүл мэндийг дэмжих, Монголын нийтийн биеийн тамир…/минут дуусав/
Ж.Мөнхбат: Ц.Мөнхцэцэг гишүүнд 1 минут. Дэгийн дагуу юу яаж байгаа шүү гишүүдээ. Зарчмын зөрүүтэй санал гаргасан гишүүд зарчмын зөрүүтэй саналаа тайлбарлаж үг хэлэх ийм дэгтэй. Манай Байнгын хороодын гишүүд санал тайлбарлаж үг хэлж байна. 
Ц.Мөнхцэцэг: Энэ Биеийн тамир спортын салбар бүхэлдээ орхигдсон. Нийгмийн эрүүл мэндээ дэмжих асуудал маань хаягдсан. Энэ дээр бол биеийн тамир спортын улсын хороо, мөн одоо Эрүүл мэндийн яам маань хамтран ажиллаад энэ асуудлаар энэ чинь 2 том асуудал байна шүү дээ. Нийтийн биеийн тамирыг дэмжих, мэргэжлийн спортыг дэмжих, мөн одоо хүн амын эрүүл мэндээ дэмжих энэ тал дээр бас хуулийн төсөл юмнуудаа оруулж ирээсэй гэсэн ийм одоо хүсэлт байна. Одоо манай Их Хурлын гишүүд бол бүгд энийг ярьж байна. 
Ж.Мөнхбат: Манай биеийн тамир спортын газрынхан энэ Байнгын хороодын гишүүдийн хэлж байгаа үгийг анхаарч байгаа байх тийм ээ. Дарга удирдлагууддаа очиж бас уламжлаарай гэдгийг дахин сануулъя. Их Хурлын гишүүдийн зүгээс бас зарчмын зөрүүтэй санал гаргаж байгаа. Баатарбилэг гишүүн үг хэлье. Ингээд зарчмын зөрүүтэй саналаар санал хураалт явагдана дараа нь. 
Ё.Баатарбилэг: 20-24 он хүртэлх Засгийн газраас өргөн мэдүүлж хэлэлцүүлэх хууль тогтоомжийн төслийн жагсаалт байгаа. Тэгэхээр энэ манай Боловсрол, соёл, шинжлэх ухаан, спортын байнгын хорооны эрхлэх асуудлын хүрээнд хууль тогтоомжийн юмнууд байна л даа. Яах вэ сая зарим гишүүд хэлэх шиг боллоо. Соёлын салбар дээр ийм байна. Биеийн тамир спортын салбар дээр ямар ч хууль тогтоомж 20-24 онд бол санаачлахгүй юм байна, хэлэлцүүлэхгүй юм байна. Засгийн газрын зүгээс. Ийм маягтай л юм орж ирлээ. 
Тэгэхээр энэ дээр яах вэ зүгээр явцын дунд Засгийн газраас бол өргөн мэдүүлсэн гээд ингээд хэлэлцэгдээд явах боломж байгаа байх. Тэгээд тухайн үедээ тэгээд орж ирээд хэлэлцээд явна гэх байх. Гэхдээ ер нь бол энэ нэг нэгэнт жагсаал дарааллаа баталж байгаа юм чинь энэ дараалалдаа орсон юмнуудаа л түрүүлээд явах байлгүй. 1 асуудал байгаа. Энэ дээд боловсролын суралцагчдын амьжиргааны юу билүү баталгааг яах гээд нэг Их Хурлын тогтоолын төсөл байгаа. Энэ уг нь орох ёстой юм даа. Энэ Баасандорж дарга байна. Өнгөрсөн хавар нэг оруулж ирээд хэлэлцээгүй орхисон. Өргөн мэдүүлсэн байгаа Их Хуралд. 
Энэ Монголын энэ дотоодын их дээд сургууль төгссөн бүх хүүхдүүдийн чинь диплом нөгөө гэрээний үүрэг нь дууссан. Дипломууд нь 10 хэдэн мянган диплом Боловсролын зээлийн сан дээр хадгалагдаад байж байна. Тэгээд тэр дипломыг нь буцааж олгохыг нь Их Хурлаас журмаар батална гээд ингэсэн. Наад арван хэдэн мянган залуучууд чинь эх орондоо ажиллаад 5 жилээ ажиллаад нийгмийн даатгалаа төлөөд ингээд гэрээнийхээ үүргийг биелүүлсэн байгаад байна. Монголын төр гэрээнийхээ үүргийг биелүүлэх хэрэгтэй байна шүү дээ. Тэр иргэнийхээ өмнө. Төртэй гэрээ байгуулж байгаа шүү дээ. Тэгээд одоо болтол дипломынхоо барааг хараагүй. Түрүүч нь 10-аад жил болсон. 2009 оноос хойш. 10 гаруй жил. 

Одоо 2016 хойш тийм асуудал байхгүй болсон шүү дээ. Нөгөө диплом барьцаалдгийг нь больсон. Тэгэхээр 2016 он хүртэлх 5, 6 жилийн хоорондын энэ нэг дипломын асуудлыг шийдэх юм чинь заавал Их Хурлын тогтоолоор явах болчхоод байгаа байхгүй юу. Их Хурлаас тэр тогтоолоор журмыг нь батлагдсан хуульдаа тэгээд заасан юм байна лээ. Эсхүл тэрийгээ тэр зээлийн сангийн тухай хуульдаа өөрчлөлтийг нь оруулаад Их Хурлаас гэдгийг нь болиулаад Засгийн газар өөрсдөө журмаа батална гээд тэгээд л хуульд нь өөрчлөлт оруулаад тэр заалтыг нь тэгээд нэг шийдээч. Одоо энэ дээр ямар нэгэн гарц гаргалгаа гаргахгүй бол болохгүй байна шүү нөхдөө. 

Ж.Мөнхбат: Их Хурлын гишүүд гаргасан зарчмын зөрүүтэй саналаа тайлбарлаж бас үг хэлж дууслаа. Одоо санал хураалт явагдана. Зарчмын зөрүүтэй санал гаргасан учраас. Төслийн хавсралтын 1.13.Соёлын сайдын эрхлэх асуудлын хүрээний хэсэгт усан доорх соёлын өвийг хамгаалах тухай конвенцыг соёрхон батлах тухай гэж, хууль санаачлагч хүснэгтэд Засгийн газар хариуцан боловсруулах байгуулах хүснэгтэд Соёлын яам, өргөн мэдүүлэх хугацаа 2024 он гэж. Төслийн үндэслэл зохицуулах хүснэгтэд харилцааны товч утга хүснэгтэд Усан доорх соёлын өвийг хадгалан хамгаалах, түгээн дэлгэрүүлэх, сурталчлах, хууль бус худалдаа, малтлагаас сэргийлэх гэж байгаа юм уу нөхцөлийг бий болгох гэж тус тус шинээр нэмэх. Улсын Их Хурлын гишүүн Баярсайхан нарын гишүүд гэж байна санал гаргасан. Ийм зарчмын зөрүүтэй санал гаргасан байна. Саналын дэмжье гэсэн саналын томьёоллоор санал хураалт явуулъя. Санал хураалт. Өргөн мэдүүлэх хугацаа гэдэг дээр 2023 он юм байна шүү энийг бас тэмдэглүүлье. 14 гишүүн санал хураалтад оролцож 12 гишүүн дэмжиж 85,7 хувийн саналаар санал дэмжигдлээ. 
Дараагийн асуудалд оръё. Ажлын хэсэг байгуулах тухай асуудал байгаа 3 дугаарт асуудал. Уучлаарай энэ Ундрам гишүүний гаргасан бас санал байгаа юм байна шүү. Төслийн хавсралтын 92 хариуцан боловсруулах байгууллага гэсэн баганад Боловсрол, шинжлэх ухааны яам гэж нэмж оруулах гэсэн ийм саналын томьёолол гаргасан байна. Энэ саналыг дэмжье гэсэн саналын томьёоллоор санал хураалт явуулъя. Санал хураалт. 14 гишүүнээс 11 гишүүн дэмжиж 78,6 хувийн саналаар санал дэмжигдлээ. Өөр зарчмын зөрүүтэй санал байгаа билүү? Байхгүй. Дараагийн хэлэлцэх асуудалдаа оръё. 
Гурав.Ажлын хэсэг байгуулах тухай. Соёлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн ажлын хэсэг байгуулна. 

Монгол Улсын Их Хурлын Байнгын хорооны тогтоол. Саяын хэлэлцсэн асуудлыг Хууль зүйн байнгын хороонд санал, дүгнэлтээ манай Байнгын хорооноос хүргүүлнэ. Ундрам гишүүн Хууль зүйн байнгын хороонд танилцуулъя. Дараагийн асуудал. Байнгын хорооны тогтоол. Ажлын хэсэг байгуулах тухай. 
Монгол Улсын Их Хурлын тухай хуулийн 25 дугаар зүйлийн 25.5 дахь хэсгийг үндэслэн Боловсрол, соёл, шинжлэх ухаан, спортын байнгын хорооноос тогтоох нь. 
1.Монгол Улсын Засгийн газраас өргөн мэдүүлсэн Соёлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг Байнгын хорооны болон нэгдсэн хуралдааны хэлэлцүүлэгт бэлтгэх үүрэг бүхий ажлын хэсгийг дараах бүрэлдэхүүнтэйгээр байгуулсугай. 

Ажлын хэсгийн ахлагч Г.Мөнхцэцэг шүү Улсын Их Хурлын гишүүн. Гишүүд Анужин, Баярсайхан, Ганхуяг, Дамдинням, Жаргалмаа, Ундрам. 
2.Ажлын хэсэгт мэргэжил арга зүйн туслалцаа үзүүлэх дэд хэсгийг дараах бүрэлдэхүүнтэйгээр байгуулсугай. Ажлын хэсгийн дэд хэсгийн ахлагч Соёлын дэд сайд Батбаяр, ажлын хэсэг Лхагвасүрэн Боловсрол, соёл, шинжлэх ухаан, спортын байнгын хорооны ахлах зөвлөх, Ариунжаргал Хууль эрх зүйн газрын зөвлөх, Сэргэлэн Соёлын яамны Урлаг уран бүтээлийн газрын дарга, Мөнхбат Соёлын яамны Стратеги бодлого төлөвлөлтийн газрын дарга, Ганбат Соёлын яамны Хууль эрх зүйн хэлтсийн дарга, Түвшинтөр Соёлын яамны Төрийн захиргаа удирдлагын газрын дарга, Даваасүрэн Соёлын яамны Соёлын өвийн газрын дарга, Наранцэцэг Соёлын яамны Соёл гэгээрлийн газрын дарга, Уртнасан Байгаль соёлын өвийг хамгаалах төвийн тэргүүн, Мөнхзул Соёлын үйлдвэрлэл, инновацын хэлтсийн дарга, Нацагдолгор Засгийн газрын хэрэгжүүлэх агентлаг Соёл урлагийн газрын дарга, Батцэцэг Соёлын Хуул эрх зүйн хэлтсийн мэргэжилтэн, Долгорсүрэн Соёл урлагийн их сургуулийн Театрын урлагийн сургуулийн захирал, Эрхэм төгс Соёл урлагийн их сургуулийн тэнхимийн эрхлэгч, ажлын хэсгийн нарийн бичгийн дарга Монголмаа Боловсрол, соёл, шинжлэх ухаан, спортын байнгын хорооны референт, Баянзул Соёлын яамны Стратеги бодлого, төлөвлөлтийн газрын ахлах шинжээч.
3.Шаардлагатай гэж үзвэл холбогдох яамны болон мэргэжлийн байгууллагын төлөөллийг ажлын дэд хэсгийн бүрэлдэхүүнд оруулж ажиллуулахыг Улсын Их Хурлын гишүүн ажлын хэсгийн ахлагч Г.Мөнхцэцэгт зөвшөөрсүгэй. Ийм тогтоолын төсөл байна. Тогтоолын төсөлтэй холбоотой асуулт санал байна уу? Алга байна. Тэгвэл тогтоолын төслийг дэмжье гэсэн саналын томьёоллоор санал хураалт явуулъя. Санал хураалт. Санал хураалтад 14 гишүүн оролцож 11 гишүүн дэмжиж 78,6 хувийн саналаар санал дэмжигдлээ. Дараагийн хэлэлцэх асуудал.

Дөрөв.Ажлын хэсэг байгуулах тухай. Музейн тухай хуулийн төсөл болон хамт өргөн мэдүүлсэн хуулийн төслүүдтэй холбоотой ажлын хэсэг байгуулна. 

Тогтоолын төслийг уншиж танилцуулъя. Ажлын хэсэг байгуулах тухай. Монгол Улсын Их Хурлын тухай хуулийн 25 дугаар зүйлийн 25.5 дахь хэсгийг үндэслэн Боловсрол, соёл, шинжлэх ухаан, спортын байнгын хорооноос тогтоох нь. 

Нэг.Монгол Улсын Засгийн газраас өргөн мэдүүлсэн Музейн тухай хуулийн төсөл болон хамт өргөн мэдүүлсэн хуулийн төслүүдийг Байнгын хорооны болон нэгдсэн хуралдааны хэлэлцүүлэгт бэлтгэх үүрэг бүхий ажлын хэсгийг дараах бүрэлдэхүүнтэйгээр байгуулсугай. 
Ажлын хэсгийн ахлагч Ундрам, гишүүд Ц.Мөнхцэцэг, Амартүвшин, Жаргалмаа.
2.Ажлын хэсэгт мэргэжил арга зүйн туслалцаа үзүүлэх дэд хэсгийг дараах бүрэлдэхүүнтэй байгуулсугай. Ингээд ажлын хэсгийн дэд ажлын хэсгийн ахлагчаар Соёлын дэд сайд Батбаяр, Лхагвасүрэн, Ариунжаргал, Даваацэрэн, Ганбат, Батцэцэг, Энхбат, Бумаа, Нацагням, Рэгзэн, Цэдмаа, Мяндас, нарийн бичгийн дарга Монголмаа, Мэндсайхан гэсэн ийм бүрэлдэхүүнтэй. Шаардлагатай гэж үзвэл холбогдох яамны болон мэргэжлийн байгууллагын төлөөллийг ажлын дэд хэсгийн бүрэлдэхүүнд оруулж ажиллахыг Улсын Их Хурлын гишүүн, ажлын хэсгийн ахлагч Ундрамд зөвшөөрсүгэй гэсэн.
Тогтоолын төсөлтэй холбоотой асуулт, санал байна уу? Ганхуяг гишүүн орлоо оронд нь. Санал хураалт. Амартүвшин гишүүн олон ажлын хэсэгт байгаа учраас Ганхуяг гишүүн орж байна ажлын хэсэгт. Ингээд санал хураалт дэмжье гэсэн саналын томьёоллоор. 14 гишүүнээс 13 гишүүн дэмжсэн байна. 92,9 хувийн саналаар санал дэмжигдэж байна. Дараагийн хэлэлцэх асуудал. 
Тав.Ажлын хэсгийн бүрэлдэхүүнд өөрчлөлт оруулах тухай. 
Засгийн газар Улсын Их Хурлын гишүүн Баттөмөр нарын 6 гишүүн тус тус өргөн мэдүүлсэн Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд байгаа. Хүндэтгэн үзэх шалтгааны улмаас ажлын хэсгийн ахлагч маань өөрчлөгдөж байгаа юм. Ажлын хэсгийн ахлагчаар өөрчлөгдөж Баатарбилэг гишүүнийг ажлын хэсгийн ахлагчаар томилох тухай, тогтоолын төслийг та бүхэнд тараасан тийм ээ. Ингээд ажлын хэсгийг дараах бүрэлдэхүүнтэй байгуулсугай. Баатарбилэг ажлын хэсгийн ахлагч, гишүүд Амартүвшин, Баярсайхан, Ганхуяг, Дамдинням, Г.Мөнхцэцэг, Ц.Мөнхцэцэг, Ч.Ундрам.
Ажлын хэсэгт мэргэжил арга зүйн туслалцаа үзүүлэх дэд хэсгийг ахлах ажлын хэсгийн ахлагч Лхагвасүрэн Байнгын хорооны ахлах зөвлөх, ажлын хэсэг Болормаа, С.Мөнхбат, Чулуунбаатар, Авид, Лодойравсал, Намнан, Баттүвшин, Ганцэцэг, Ганбат, Ариунбаяр, Онолт гээд. Нарийн бичиг Монголмаа, Бат-Эрдэнэ гэсэн ийм тогтоолын төсөл байна. 
Тогтоолын төсөлтэй холбоотой асуулт санал байна уу? Алга байна. Тогтоолын төслийг дэмжье гэсэн саналын томьёоллоор санал хураалт явуулъя. Санал хураалт. 14 гишүүн санал хураалтад оролцож 12 гишүүн дэмжиж 85,7 хувийн саналаар тогтоолын төсөл дэмжигдэж байна. Ц.Мөнхцэцэг гишүүн дэмжсэн байна. Техникийн асуудлаас болж 13 гишүүн дэмжсэн байна шүү. 
Нэг.Байнгын хорооны өнөөдрийн хуралдааны хэлэлцсэн асуудлын 1 дүгээрт хэлэлцсэн асуудал байгаа. Хүмүүнлэг боловсролыг дэмжих тухай хуулийн төслийг бид нар хэлэлцээд санал хураасан. 
Байнгын хорооны 2 гишүүн Сарангэрэл гишүүн, Баярсайхан гишүүн нар цахимаар санал хураалтад оролцсон. Тэгээд одоо техникийн саатал гэж үзэж байгаа юм байна. Буруу wifi ашиглаж санал хураалтад орсон учраас тийм ээ. Ингээд дэмжиж өгсөн санал нь дэмжигдээгүй байна гэсэн үндэслэлийг гаргаж байгаа юм байна. Тийм учраас одоо Сарангэрэл гишүүн та микрофон дээр хэлэх үү? Сарангэрэл гишүүний микрофоныг өгье. 
Д.Сарангэрэл: Гишүүдийнхээ энэ өдрийн амгаланг ирж байна. Засгийн газрын хурал, Байнгын хорооны хурал давхацсан учраас би онлайнаар оролцож байсан юм. Тэгээд тэр үед техник маань ажилласангүй. Хүмүүнлэг боловсролыг дэмжих тухай хуулийн төслийг бол Байнгын хорооны гишүүний хувьд дэмжсэн юм байгаа юм. Тэгээд техникийн одоо ажиллагааны улмаас бол энэ дэмжээгүйгээр гарсан байна. Тийм учраас тэр саналыг хүчингүй болгож дахин санал хураалгах хүсэлтийг Байнгын хороондоо оруулж байна. Хүлээж авна уу. 
Ж.Мөнхбат: Энэ нөгөө цахимаар оролцож байгаа гишүүд бас үг хэлье гэхээр нөгөө танхимд байгаагүй учраас санал нь нөгөө дараа нь ирээд байгаа chat-р. Тийм. Яах вэ Сарангэрэл гишүүн бол санал ирүүлсэн. Баярсайхан гишүүн бас үг хэлье гэж байгаа юм байна. Баярсайхан гишүүн оролцож байгаа үг хэлье дээ. 
Б.Баярсайхан: Энэ Хүмүүнлэг боловсролыг дэмжих тухай хуулийн төсөл дээр бид нар түрүүн ярьж байгаад би хэлсэн шүү дээ. Энийг тусдаа бие даасан хууль болгох тал дээр бол би дэмжихгүй байна. Харин одоо хэлэлцэж байгаа Боловсролын хуульд яаж оруулах юм, ямар ч байсан гэсэн энэ өнөөдрийн байгаа энэ явж байгаа хуулийг илүү сайжруулаад одоо хүнээрээ хүн хийх, тэр EQ-тэй, хүнлэг энэрэнгүй, ёс зүйтэй, сайн зан чанартай, чин хандлагатай ийм иргэн бэлтгэх гэдэг дээр зүйл заалт дээр нь энэ хуульд баримтлаад байгаа энэ үзэл баримтлалыг тийш нь шингээе гэдэг дээр хэлэлцэхийг бол би дэмжиж байгаа гэсэн ийм санал өгсөн. 
Тэгэхээр миний түрүүний саналыг дэмжиж байна, юу бие даасан хууль болгохыг дэмжээгүй. Харин хэлэлцэхийг дэмжиж байна гэдгээр нь оруулж өгөөч гэсэн ийм саналтай байна. Түрүүн онлайн дээр гацаад миний санал орсонгүй. 
Ж.Мөнхбат: Байнгын хорооны 2 гишүүн ийм горимын санал гаргаад байна. Одоо тэгээд нэгэнт горимын санал гаргаж байгаа учраас энэ асуудлыг бид нар хэлэлцэхээс өөр аргагүй. Тэгэхээр Сарангэрэл гишүүн, Баярсайхан гишүүн нар одоо Хүмүүнлэг боловсролыг дэмжих хуулийн төслийг хэлэлцэх эсэх асуудлыг бид нар санал хураалтаар шийдсэн. Энийг техникийн саатал гарсан байна. Цахимаар санал хураалтад оролцож байсан учраас энийг дахин хэлэлцээд өмнө санал хураалтыг хүчингүй болгож дахин хэлэлцэж дахин санал хурааж өгнө үү гэсэн ийм горимын санал гаргаж байгаа юм байна Сарангэрэл гишүүн зөв үү? Ийм горимын санал гаргасан байна. Тийм учраас энэ горимын саналыг дэмжье гэдэг саналын томьёоллоор санал хураалт явуулъя. Санал хураалт. 14 гишүүн санал хураалтад оролцож 8 гишүүн зөвшөөрч 57,1 хувийн саналаар санал дэмжигдсэн байна. Сарангэрэл, Баярсайхан нарын гаргасан гишүүдийн гаргасан санал. Тийм учраас санал хураалтыг дахин явуулна. Хүмүүнлэг боловсролын тухай хуулийг дэмжих тухай хуулийн төслийг дэмжье гэдэг саналын томьёоллоор санал хураалт явагдана. Гэхдээ Баярсайхан гишүүн энэ дээр түрүүн бас хэлэлцэх эсэхийг нь дэмжих гэдэг дээр санал хураалт явагдаж байгаа. Би даасан хууль болгохгүйгээр Боловсролын тухай хуульд шингээж ингэж явуулъя гэсэн ийм зүйлээр байр сууриа тайлбарласан байгаа гэдгийг бас тодруулж хэлье. 
Хэлэлцэх эсэхийг дэмжье гэдэг саналын томьёоллоор санал хураалт явуулъя. Санал хураалт. 14 гишүүн санал хураалтад оролцсон. 10 гишүүн дэмжсэн 71,4 хувийн саналаар санал дэмжигдэж байна. Энэ бол одоо Байнгын хорооны гишүүд 2 гишүүн горимын санал гаргаж хэлэлцэж байгаа учраас дэг зөрчигдсөн зүйл байхгүй гэж ингэж ойлгож байгаа. Ажлын хэсэг дээрээ хэлэлцэх асуудлыг дэмжье гэж чуулганаар нэгдсэн хуралдаанаар дэмжигдвэл энийг одоо ажлын хэсэг дээрээ яриад цаашаа зарим нэг гишүүдийн гаргаж байгаа байр суурийг ингээд нэгтгээд явах ийм боломж байгаа гэдгийг хэлье. Ингээд Анужин гишүүн санал, дүгнэлт уншина шүү дээ хэвээрээ байгаа. Өнөөдрийн Боловсрол, соёл, шинжлэх ухаан, спортын байнгын хорооны хуралдаанаар хэлэлцэх асуудлуудыг хэлэлцэж дууслаа. Хуралдаанд идэвхтэй оролцож цагтаа хүрэлцэн ирсэн манай үлгэр жишээ үзүүлж байгаа Боловсрол, соёл, шинжлэх ухаан, спортын байнгын хорооны гишүүддээ их баярлалаа. Өнөөдрийн хуралдаан өндөрлөлөө. 

